
ਜ਼ਮੀਨ ਖਿਸਕਣ ਕਾਰਨ ਮਲਬੇ ਹੇਠਾਂ ਦੱਬੇ
100 ਲੋਕ, 24 ਲੋਕਾਂ ਦੀ ਮੌਤ

ਹਰਿਆਣਾ ਦੇ ਸਾਬਕਾ
ਖੇਡ ਮੰਤਰੀ ਸੰਦੀਪ
ਸਿੰਘ ਖ਼ਿਲਾਫ਼ ਦੋਸ਼

ਤੈਅ
ਚੰਡੀਗੜ੍ਹ ਦੀ ਇਕ ਅਦਾਲਤ ਨੇ  ਹਰਿਆਣਾ ਦੇ ਸਾਬਕਾ ਮੰਤਰੀ ਅਤੇ ਭਾਜਪਾ ਨੇ ਤਾ ਸੰਦੀਪ ਸਿੰਘ ਖਿਲਾਫ਼ ਜੂਨੀਅਰ ਮਹਿਲਾ ਕੋਚ ਨਾਲ
ਯੌਨ ਸ਼ੋਸ਼ਣ ਦੇ ਮਾਮਲੇ 'ਚ ਸੋਮਵਾਰ ਨੂੰ ਦੋਸ਼ ਤੈਅ ਕੀਤੇ। ਹੁਣ ਇਸ ਮਾਮਲੇ ਦੀ ਸੁਣਵਾਈ 17 ਅਗਸਤ ਤੋਂ ਹੋਵੇਗੀ। ਸ਼ਿਕਾਇਤਕਰਤਾ ਦੇ
ਵਕੀਲ ਦੀਪਾਂਸ਼ੂ ਬੰਸਲ ਨੇ  ਦੱਸਿਆ ਕਿ ਵਧੀਕ ਮੁੱਖ ਨਿਆਂਇਕ ਮੈਜਿਸਟ੍ਰੇਟ ਰਾਹੁਲ ਗਰਗ ਦੀ ਅਦਾਲਤ ਨੇ  ਸੰਦੀਪ ਸਿੰਘ ਵਲੋਂ ਦਾਇਰ
ਦੋਸ਼ ਮੁਕਤ ਅਰਜ਼ੀ ਨੂੰ ਰੱਦ ਕਰ ਦਿੱਤਾ ਹੈ। ਬੰਸਲ ਨੇ  ਦੱਸਿਆ ਕਿ ਸਾਬਕਾ ਖੇਡ ਮੰਤਰੀ ’ਤੇ ਆਈ. ਪੀ. ਸੀ. ਦੀਆਂ ਧਾਰਾਵਾਂ 354, 354
ਏ, 354 ਬੀ, 506 ਅਤੇ 509 ਤਹਿਤ ਦੋਸ਼ ਤੈਅ ਕੀਤੇ ਹਨ। ਉਨ੍ਹਾਂ ਨੇ  ਦੱਸਿਆ ਕਿ ਅਦਾਲਤ ਨੇ  ਮਾਮਲੇ ਵਿਚ ਧਾਰਾ-376
(ਬਲਾਤਕਾਰ) ਜੋੜ ਦੀ ਸ਼ਿਕਾਇਤਕਰਤਾ ਦੀ ਅਰਜ਼ੀ ਵੀ ਖਾਰਜ ਕਰ ਦਿੱਤੀ। ਇਹ ਮਾਮਲਾ ਹਰਿਆਣਾ ਦੀ ਇਕ ਜੂਨੀਅਰ ਐਥਲੈਟਿਕ
ਕੋਚ ਵਲੋਂ ਭਾਜਪਾ ਨੇ ਤਾ ਸੰਦੀਪ ਸਿੰਘ ਖਿਲਾਫ਼ ਲਾਏ ਗਏ ਯੌਨ ਸ਼ੋਸ਼ਣ ਦੇ ਦੋਸ਼ਾਂ ਨਾਲ ਜੁੜਿਆ ਹੈ। ਸਾਬਕਾ ਭਾਰਤੀ ਹਾਕੀ ਕਪਤਾਨ ਸੰਦੀਪ
ਸਿੰਘ ਨੇ  ਕਿਹਾ ਸੀ ਕਿ ਉਨ੍ਹਾਂ ਨੂੰ ਇਸ ਮਾਮਲੇ ਵਿਚ ਫਸਾਇਆ ਗਿਆ ਹੈ। ਮਹਿਲਾ ਦੀ ਸ਼ਿਕਾਇਤ 'ਤੇ 31 ਦਸੰਬਰ 2022 ਨੂੰ
ਸੈਕਟਰ-26 ਥਾਣੇ ਵਿਚ ਮਾਮਲਾ ਦਰਜ ਕੀਤਾ ਗਿਆ ਸੀ। ਸੰਦੀਪ ਉਸ ਸਮੇਂ ਮੰਤਰੀ ਸਨ ਜਦੋਂ ਉਨ੍ਹਾਂ ਖਿਲਾਫ਼ ਸ਼ਿਕਾਇਤ ਦਰਜ ਕੀਤੀ
ਗਈ ਸੀ। ਸ਼ਿਕਾਇਤਕਰਤਾ ਕੋਚ ਨੇ  ਦੋਸ਼ ਲਾਇਆ ਸੀ ਕਿ 1 ਜੁਲਾਈ 2022 ਨੂੰ ਸਾਬਕਾ ਖੇਡ ਮੰਤਰੀ ਨੇ  ਉਸ ਨੂੰ ਘਰ ਬੁਲਾਇਆ ਅਤੇ
ਗ਼ਲਤ ਇਰਾਦਿਆਂ ਨਾਲ ਛੇੜਛਾੜ ਕੀਤੀ।

ਫਲਾਂ ਨੂੰ ਦੂਸ਼ਿਤ
ਕਰਨ ਵਾਲੇ
ਚਮਗਿੱਦੜਾਂ ਤੋਂ
ਫੈਲਦਾ ਹੈ ਨਿਪਾਹ

ਵਾਇਰਸ
 ਨਿਪਾਹ ਵਾਇਰਸ ਆਪਣੀ ਉੱਚ ਮੌਤ ਦਰ ਅਤੇ ਆਸਾਨੀ
ਨਾਲ ਫੈਲਣ ਕਾਰਨ ਚਿੰਤਾ ਦਾ ਵਿਸ਼ਾ ਬਣਿਆ ਹੋਇਆ
ਹੈ। ਫਲਾਂ ’ਤੇ ਪਾਏ ਜਾਣ ਵਾਲੇ ਚਮਗਿੱਦੜਾਂ ਤੋਂ ਪੈਦਾ ਹੋਣ
ਵਾਲੇ ਇਸ ਵਾਇਰਸ ਨੂੰ ਭਾਰਤ ਸਮੇਤ ਦੁਨੀਆ ਭਰ ਦੇ
ਵੱਖ-ਵੱਖ ਦੇਸ਼ਾਂ ’ਚ ਗੰਭੀਰ ਪ੍ਰਕੋਪਾਂ ਨਾਲ ਜੋੜਿਆ ਗਿਆ
ਹੈ।ਕੇਰਲ ਦੇ ਮੱਲਪੁਰਮ ’ਚ ਆਇਆ ਇਕ ਤਾਜ਼ਾ ਮਾਮਲਾ
ਫਲਾਂ ’ਤੇ ਪਾਏ ਜਾਣ ਵਾਲੇ ਚਮਗਿੱਦੜਾਂ ਤੋਂ ਪੈਦਾ ਹੋਣ ਵਾਲੇ
ਸੰਭਾਵੀ ਖ਼ਤਰਿਆਂ ਨੂੰ ਉਜਾਗਰ ਕਰਦਾ ਹੈ। ਇੱਥੇ ਇਕ
ਸੰਕਰਮਿਤ ਜੰਗਲੀ ਆਲੂਬੁਖਾਰਾ ਫਲ ਖਾਣ ਤੋਂ ਬਾਅਦ
ਇਕ 14 ਸਾਲ ਦੇ ਲੜਕੇ ਦੀ ਵਾਇਰਸ ਨਾਲ ਮੌਤ ਹੋ
ਗਈ ਸੀ। ਫਲਾਂ ’ਤੇ ਪਾਏ ਜਾਣ ਵਾਲੇ ਚਮਗਿੱਦੜ, ਖਾਸ
ਕਰ ਕੇ ਪੇਟਰੋਪਸ ਪ੍ਰਜਾਤੀ ਨਿਪਾਹ ਵਾਇਰਸ ਦੇ ਮੁੱਖ
ਭੰਡਾਰ ਵਜੋਂ ਜਾਣੇ ਜਾਂਦੇ ਹਨ।

ਪ੍ਰਧਾਨ ਮੰਤਰੀ ਨਰਿੰਦਰ ਮੋਦੀ ਨੇ  ਕੇਰਲ ਦੇ ਵਾਇਨਾਡ ਜ਼ਿਲ੍ਹੇ 'ਚ ਜ਼ਮੀਨ ਖਿਸਕਣ
ਦੀਆਂ ਘਟਨਾਵਾਂ 'ਚ ਲੋਕਾਂ ਦੀ ਮੌਤ 'ਤੇ ਡੂੰਘੇ ਦੁੱਖ ਦਾ ਪ੍ਰਗਟਾਵਾ ਕੀਤਾ। ਉਨ੍ਹਾਂ ਨੇ  ਮੁੱਖ
ਮੰਤਰੀ ਪਿਨਰਾਈ ਵਿਜਯਨ ਨੂੰ ਸੰਕਟ ਨਾਲ ਨਜਿੱਠਣ ਲਈ ਕੇਂਦਰ ਨੂੰ ਹਰ ਸੰਭਵ
ਮਦਦ ਦਾ ਭਰੋਸਾ ਦਿੱਤਾ। ਪ੍ਰਧਾਨ ਮੰਤਰੀ ਮੋਦੀ ਨੇ  ਇਸ ਹਾਦਸੇ ਵਿਚ ਮਾਰੇ ਗਏ ਹਰ
ਵਿਅਕਤੀ ਦੇ ਪਰਿਵਾਰਕ ਮੈਂਬਰ ਨੂੰ ਪ੍ਰਧਾਨ ਮੰਤਰੀ ਰਾਸ਼ਟਰੀ ਆਫ਼ਤ ਫੰਡ ਤੋਂ 2 ਲੱਖ
ਰੁਪਏ ਅਤੇ ਜ਼ਖ਼ਮੀਆਂ ਨੂੰ 50,000 ਰੁਪਏ ਦੀ ਰਾਸ਼ੀ ਦੇਣ ਦਾ ਐਲਾਨ ਕੀਤਾ।
ਅਧਿਕਾਰੀਆਂ ਮੁਤਾਬਕ ਕੇਰਲ ਦੇ ਪਹਾੜੀ ਜ਼ਿਲ੍ਹੇ ਵਾਇਨਾਡ ਵਿਚ ਮੰਗਲਵਾਰ ਤੜਕੇ
ਜ਼ਮੀਨ ਖਿਸਕਣ ਦੀ ਲਪੇਟ ਵਿਚ ਆਉਣ ਕਾਰਨ 3 ਬੱਚਿਆਂ ਸਮੇਤ 24 ਲੋਕਾਂ ਦੀ
ਮੌਤ ਹੋ ਗਈ। ਦੱਸਿਆ ਜਾ ਰਿਹਾ ਹੈ ਕਿ ਮਲਬੇ ਹੇਠਾਂ 100 ਲੋਕ ਦੱਬੇ ਗਏ ਹਨ।
ਪ੍ਰਧਾਨ ਮੰਤਰੀ ਮੋਦੀ ਨੇ  ਸੋਸ਼ਲ ਮੀਡੀਆ ਮੰਚ 'ਐਕਸ' 'ਤੇ ਪੋਸਟ ਵਿਚ ਕਿਹਾ ਕਿ
ਵਾਇਨਾਡ ਵਿਚ ਕੁਝ ਥਾਵਾਂ 'ਤੇ ਜ਼ਮੀਨ ਖਿਸਕਣ ਦੀ ਖ਼ਬਰ ਤੋਂ ਦੁਖੀ ਹਾਂ। ਮੇਰੀ
ਹਮਦਰਦੀ ਉਨ੍ਹਾਂ ਸਾਰੇ ਲੋਕਾਂ ਨਾਲ ਹੈ, ਜਿਨ੍ਹਾਂ ਨੇ  ਆਪਣਿਆਂ ਨੂੰ ਗੁਆਇਆ ਹੈ ਅਤੇ
ਜੋ ਜ਼ਖ਼ਮੀ ਹੋਏ ਹਨ, ਮੈਂ ਉਨ੍ਹਾਂ ਦੇ ਜਲਦੀ ਸਿਹਤਮੰਦ ਹੋਣ ਦੀ ਪ੍ਰਾਰਥਨਾ ਕਰਦਾ ਹੈ।
ਪ੍ਰਭਾਵਿਤ ਲੋਕਾਂ ਦੀ ਮਦਦ ਲਈ ਬਚਾਅ ਮੁਹਿੰਮ ਜਾਰੀ ਹੈ। ਪ੍ਰਧਾਨ ਮੰਤਰੀ ਨੇ
ਲਿਖਿਆ ਕਿ ਕੇਰਲ ਦੇ ਮੁੱਖ ਮੰਤਰੀ ਪੀ. ਵਿਜਯਨ ਨਾਲ ਗੱਲ ਕੀਤੀ ਅਤੇ ਉੱਥੇ ਪੈਦਾ
ਸਥਿਤੀ ਦੇ ਮੱਦੇਨਜ਼ਰ ਕੇਂਦਰ ਤੋਂ ਹਰ ਸੰਭਵ ਮਦਦ ਦਾ ਭਰੋਸਾ ਵੀ ਦਿੱਤਾ।

ਗੈਰ-ਕਾਨੂੰਨੀ ਉਸਾਰੀ
'ਤੇ ਚੱਲਿਆ
ਬੁਲਡੋਜ਼ਰ, 13
ਕੋਚਿੰਗ ਸੈਂਟਰਾਂ ਦੇ
ਬੈਸਮੈਂਟ ਸੀਲ

ਦਿੱਲੀ ਦੇ ਓਲਡ ਰਾਜਿੰਦਰ ਨਗਰ ਦੇ ਇਕ ਕੋਚਿੰਗ ਸੈਂਟਰ ਦੇ ਬੈਸਮੈਂਟ ਵਿਚ ਪਾਣੀ ਭਰਨ ਨਾਲ ਤਿੰਨ ਵਿਦਿਆਰਥੀਆਂ ਦੀ ਮੌਤ ਦੇ
ਮਾਮਲੇ ਵਿਚ 5 ਹੋਰ ਲੋਕਾਂ ਨੂੰ ਪੁਲਸ ਨੇ  ਗ੍ਰਿਫ਼ਤਾਰ ਕੀਤਾ ਹੈ। ਡੀ. ਸੀ. ਪੀ. ਐੱਮ. ਹਰਸ਼ ਵਰਧਨ ਨੇ  ਦੱਸਿਆ ਕਿ ਕੋਚਿੰਗ ਸੈਂਟਰ ਵਿਚ
ਹੜ੍ਹ ਦੀ ਘਟਨਾ ਦੇ ਸਿਲਸਿਲੇ ਵਿਚ 5 ਹੋਰ ਲੋਕਾਂ ਨੂੰ ਗ੍ਰਿਫ਼ਤਾਰ ਕੀਤਾ ਗਿਆ ਹੈ। ਉਨ੍ਹਾਂ ਨੇ  ਕਿਹਾ ਕਿ ਇਸ ਘਟਨਾ ਵਿਚ ਜਿਸ ਦੀ ਵੀ
ਗਲਤੀ ਹੋਵੇਗੀ, ਉਸ ਨੂੰ ਬਖਸ਼ਿਆ ਨਹੀਂ ਜਾਵੇਗਾ। ਅਸੀਂ ਘਟਨਾ ਲਈ ਜ਼ਿੰਮੇਵਾਰ ਲੋਕਾਂ ਖਿਲਾਫ਼ ਸਖ਼ਤ ਕਾਰਵਾਈ ਕਰ ਰਹੇ ਹਾਂ ਅਤੇ
ਖੇਤਰ ਵਿਚ ਕਾਨੂੰਨ ਵਿਵਸਥਾ ਬਣਾ ਕੇ ਰੱਖ ਰਹੇ ਹਾਂ। ਇਸ ਦੇ ਨਾਲ ਹੀ ਮਾਮਲੇ ਵਿਚ ਗ੍ਰਿਫ਼ਤਾਰ ਕੀਤੇ ਗਏ ਲੋਕਾਂ ਦੀ ਕੁੱਲ ਗਿਣਤੀ ਵਧ
ਕੇ 7 ਹੋ ਗਈ ਹੈ। ਗ੍ਰਿਫ਼ਤਾਰ ਲੋਕਾਂ ਵਿਚ ਇਮਾਰਤ ਦੇ ਮਾਲਕ ਵੀ ਸ਼ਾਮਲ ਹਨ। ਡੀ. ਸੀ. ਪੀ. ਨੇ  ਕਿਹਾ ਕਿ ਗ੍ਰਿਫ਼ਤਾਰ ਕੀਤੇ ਗਏ ਲੋਕਾਂ
ਵਿਚ ਬੇਸਮੈਂਟ ਦੇ ਮਾਲਕ ਅਤੇ ਥਾਰ ਚਲਾਉਣ ਵਾਲਾ ਡਰਾਈਵਰ ਸ਼ਾਮਲ ਹੈ। ਜਿਸ ਤੋਂ ਲੱਗਦਾ ਹੈ ਕਿ ਉਸ ਨੇ  ਗੱਡੀ ਨਾਲ ਇਮਾਰਤ ਦੇ
ਗੇਟ ਨੂੰ ਨੁਕਸਾਨ ਪਹੁੰਚਾਇਆ ਸੀ। ਇਸ ਦਰਮਿਆਨ ਐੱਮ. ਸੀ. ਡੀ. ਨੇ  ਓਲਡ ਰਾਜਿੰਦਰ ਨਗਰ ਵਿਚ ਗੈਰ-ਕਾਨੂੰਨੀ ਉਸਾਰੀ ਖਿਲਾਫ
ਸਖਤੀ ਵਰਤਣੀ ਸ਼ੁਰੂ ਕਰ ਦਿੱਤੀ ਹੈ ਅਤੇ ਬੁਲਡੋਜ਼ਰ ਚਲਾਉਣਾ ਸ਼ੁਰੂ ਕਰ ਦਿੱਤਾ ਹੈ।ਦਿੱਲੀ ਨਗਰ ਨਿਗਮ (ਐੱਮ. ਸੀ. ਡੀ.) ਨੇ
ਉਮੀਦਵਾਰਾਂ ਦੇ ਵਿਰੋਧ ਦੇ ਵਿਚਕਾਰ ਬਿਲਡਿੰਗ ਉਪ-ਨਿਯਮਾਂ ਦੀ ਉਲੰਘਣਾ ਕਰਨ ’ਤੇ ਐਤਵਾਰ ਨੂੰ ਕਰੋਲ ਬਾਗ ਦੇ 13 ਕੋਚਿੰਗ
ਸੈਂਟਰਾਂ ਦੇ ਬੇਸਮੈਂਟ ਸੀਲ ਕਰ ਦਿੱਤੇ। ਪ੍ਰਦਰਸ਼ਨਕਾਰੀ ਵਿਦਿਆਰਥੀ ਬੇਸਮੈਂਟ ’ਚ ਲਾਇਬ੍ਰੇਰੀ ਚਲਾਉਣ ਵਾਲੇ ਕੋਚਿੰਗ ਸੈਂਟਰਾਂ ਅਤੇ
ਮਾਲਕਾਂ ਖਿਲਾਫ ਕਾਰਵਾਈ, ਗੈਰ-ਵਾਜ਼ਬ ਕਿਰਾਏ ਅਤੇ ਦਲਾਲੀ ਨੂੰ ਕੰਟਰੋਲ ਕਰਨ ਵਾਲੇ ਇਕ ਰੈਂਟ ਰੈਗੂਲੇਸ਼ਨ ਬਿੱਲ ਜਾਂ ਰੈਂਟ
ਰੈਗੂਲੇਸ਼ਨ ਕੋਡ ਅਤੇ ਵਿਦਿਆਰਥੀਆਂ ਦੇ ਬੀਮਾ ਕਵਰ ਜਾਂ ਸ਼ਿਕਾਇਤ ਨਿਵਾਰਣ ਪ੍ਰਣਾਲੀ ਦੀ ਮੰਗ ਕਰ ਰਹੇ ਹਨ।

ਝਾਰਖੰਡ ਦੇ ਚੱਕਰਧਰਪੁਰ ਚ ਰੇਲ ਗੱਡੀ ਲੀਹੋਂ ਲੱਥੀ, ਕੁਝ
ਲੋਕਾਂ ਦੀ ਮੌਤ ਦਾ ਖਦਸ਼ਾ

ਝਾਰਖੰਡ ਦੇ ਚੱਕਰਧਰਪੁਰ 'ਚ ਵੱਡਾ ਰੇਲ ਹਾਦਸਾ ਹੋਇਆ ਹੈ। ਹਾਵੜਾ ਤੋਂ ਮੁੰਬਈ ਜਾ ਰਹੀ ਹਾਵੜਾ ਮੇਲ ਲੀਹੋਂ ਲੱਥ
ਗਈ, ਜਿਸ ਕਾਰਨ ਟਰੇਨ ਦੀਆਂ 3 ਬੋਗੀਆਂ ਪਲਟ ਗਈਆਂ। ਇਸ ਕਾਰਨ ਰੇਲ ਗੱਡੀ ਵਿਚ ਸਵਾਰ ਦਰਜਨਾਂ
ਯਾਤਰੀ ਗੰਭੀਰ ਜ਼ਖ਼ਮੀ ਹੋ ਗਏ। ਇਨ੍ਹਾਂ ਵਿਚ 18 ਬੱਚੇ ਵੀ ਸ਼ਾਮਲ ਹਨ। ਜਾਣਕਾਰੀ ਮੁਤਾਬਕ ਇਸ ਹਾਦਸੇ 'ਚ ਕੁਝ
ਲੋਕਾਂ ਦੀ ਮੌਤ ਵੀ ਹੋਈ ਹੈ। ਹਾਲਾਂਕਿ ਰੇਲਵੇ ਅਤੇ ਸਥਾਨਕ ਪੁਲਸ ਨੇ  ਅਜੇ ਤੱਕ ਕਿਸੇ ਮੌਤ ਦੀ ਪੁਸ਼ਟੀ ਨਹੀਂ ਕੀਤੀ
ਹੈ। ਮੌਕੇ 'ਤੇ ਰੇਲਵੇ ਅਤੇ ਸਥਾਨਕ ਪ੍ਰਸ਼ਾਸਨ ਵੱਲੋਂ ਰਾਹਤ ਅਤੇ ਬਚਾਅ ਕਾਰਜ ਜਾਰੀ ਹਨ। ਜ਼ਖਮੀਆਂ ਨੂੰ ਨੇ ੜਲੇ
ਹਸਪਤਾਲਾਂ 'ਚ ਦਾਖਲ ਕਰਵਾਇਆ ਗਿਆ ਹੈ। ਘਟਨਾ ਦੀ ਪੁਸ਼ਟੀ ਕਰਦਿਆਂ ਚੱਕਰਧਰਪੁਰ ਰੇਲਵੇ ਡਵੀਜ਼ਨ ਦੇ
ਸੀਨੀਅਰ ਡੀਸੀਐੱਮ ਆਦਿਤਿਆ ਕੁਮਾਰ ਚੌਧਰੀ ਨੇ  ਦੱਸਿਆ ਕਿ ਘਟਨਾ ਦੀ ਸੂਚਨਾ ਮਿਲਣ ਤੋਂ ਬਾਅਦ ਜ਼ਿਲ੍ਹਾ
ਪ੍ਰਸ਼ਾਸਨ ਵੱਲੋਂ ਚੱਕਰਧਰਪੁਰ ਰੇਲਵੇ ਡਵੀਜ਼ਨ ਦੇ ਅਧਿਕਾਰੀਆਂ, ਚੱਕਰਧਰਪੁਰ ਰੇਲਵੇ ਡਵੀਜ਼ਨ ਤੋਂ ਰਾਹਤ ਰੇਲ
ਗੱਡੀ ਅਤੇ ਸਾਰੀਆਂ ਐਂਬੂਲੈਂਸਾਂ ਨੂੰ ਮੌਕੇ 'ਤੇ ਭੇਜ ਦਿੱਤਾ ਗਿਆ ਹੈ।

ਗੋਆ 'ਚ ਸਮੁੰਦਰ ਕੋਲ ਕਿਸ਼ਤੀ ਪਲਟੀ, ਆਂਧਰਾ ਪ੍ਰਦੇਸ਼ ਦੇ
13 ਮਛੇਰਿਆਂ ਨੂੰ ਬਚਾਇਆ

 ਗੋਆ 'ਚ ਕੋਲਵਾ ਸਮੁੰਦਰ ਤੱਟ ਨੇ ੜੇ ਸੋਮਵਾਰ ਸਵੇਰੇ ਸਮੁੰਦਰ ਵਿਚ ਇਕ ਕਿਸ਼ਤੀ ਪਲਟ ਗਈ ਪਰ ਇਸ ਵਿਚ ਸਵਾਰ
ਆਂਧਰਾ ਪ੍ਰਦੇਸ਼ ਦੇ 13 ਮਛੇਰਿਆਂ ਨੂੰ ਬਚਾ ਲਿਆ ਗਿਆ। ਸੂਬਾ ਸਰਕਾਰ ਵੱਲੋਂ ਨਿਯੁਕਤ ਬਚਾਅ ਏਜੰਸੀ ਨੇ  ਇਹ
ਜਾਣਕਾਰੀ ਦਿੱਤੀ। ਦ੍ਰਿਸ਼ਟੀ ਮੈਰੀਨ ਲਾਈਫਸੇਵਰਸ ਦੇ ਬੁਲਾਰੇ ਨੇ  ਇੱਥੇ ਮੀਡੀਆ ਨੂੰ ਦਿੱਤੇ ਇਕ ਬਿਆਨ ਵਿਚ ਦੱਸਿਆ
ਕਿ 13 ਮਛੇਰਿਆਂ ਨੂੰ ਲੈ ਕੇ ਜਾ ਰਹੀ ਕਿਸ਼ਤੀ ਕੋਲਵਾ ਤੱਟ ਤੋਂ 70 ਮੀਟਰ ਦੀ ਦੂਰੀ 'ਤੇ ਸਵੇਰੇ 10:15 ਵਜੇ ਪਲਟ
ਗਈ, ਜਿਸ ਤੋਂ ਬਾਅਦ ਬਚਾਅ ਮੁਹਿੰਮ ਚਲਾਈ ਗਈ। ਉਨ੍ਹਾਂ ਦੱਸਿਆ ਕਿ ਆਂਧਰਾ ਪ੍ਰਦੇਸ਼ ਦੇ 25 ਤੋਂ 50 ਸਾਲ ਦੀ
ਉਮਰ ਦੇ ਇਹ ਮਛੇਰੇ ਤੂਫਾਨੀ ਸਮੁੰਦਰ ਵਿਚ ਫਸ ਗਏ ਸਨ। ਬੁਲਾਰੇ ਨੇ  ਬਿਆਨ ਵਿਚ ਕਿਹਾ ਕਿ ਮਛੇਰਿਆਂ ਦੀ
ਪ੍ਰੇਸ਼ਾਨੀ ਨੂੰ ਮਹਿਸੂਸ ਕਰਦੇ ਹੋਏ ਡਿਊਟੀ 'ਤੇ ਮੌਜੂਦ ਦ੍ਰਿਸ਼ਟੀ ਮਰੀਨ ਦੇ ਅੱਠ ਲਾਈਫਗਾਰਡ ਸਰਫ ਬੋਰਡ, ਦੋ ਜੈੱਟ
ਸਕੀ ਅਤੇ ਇਕ ਬਚਾਅ ਟਿਊਬ ਦੀ ਵਰਤੋਂ ਕਰਦੇ ਹੋਏ ਸੰਘਰਸ਼ ਕਰ ਰਹੇ ਮਛੇਰਿਆਂ ਦੀ ਮਦਦ ਲਈ ਪਹੁੰਚੇ। ਬਚਾਅ
ਮੁਹਿੰਮ ਦੌਰਾਨ ਇਕ ਜੈੱਟ ਸਕੀ ਆਪਰੇਟਰ ਨੂੰ ਨੱਕ ਦੀ ਹੱਡੀ ਵਿਚ ਸੱਟ ਲੱਗੀ ਅਤੇ ਉਸ ਨੂੰ ਇਲਾਜ ਲਈ ਨੇ ੜੇ ਦੇ
ਹਸਪਤਾਲ ਵਿਚ ਲਿਜਾਇਆ ਗਿਆ। ਉਨ੍ਹਾਂ ਕਿਹਾ ਕਿ ਬਚਾਏ ਗਏ ਸਾਰੇ 13 ਮਛੇਰਿਆਂ ਨੂੰ ਸਮੁੰਦਰੀ ਕਿਨਾਰੇ
ਲਿਆਂਦਾ ਗਿਆ, ਜਿੱਥੇ ਉਨ੍ਹਾਂ ਦੀ ਸਿਹਤ ਦਾ ਇਲਾਜ ਕੀਤਾ ਗਿਆ ਅਤੇ ਫਿਰ ਉਨ੍ਹਾਂ ਨੂੰ ਜਾਣ ਦਿੱਤਾ ਗਿਆ।



ਫ਼ਤਿਹਗੜ੍ਹ ਸਾਹਿਬ ਤੋਂ ਇਕ ਬੇਹੱਦ ਹੈਰਾਨੀਜਨਕ ਮਾਮਲਾ ਸਾਹਮਣੇ ਆਇਆ ਹੈ। ਇਕ ਵਿਅਕਤੀ ਨੂੰ ਸਕੂਲ ਬੱਸ ਵੱਲੋਂ ਟੱਕਰ ਮਾਰ ਕੇ ਜ਼ਖ਼ਮੀ
ਕਰ ਦਿੱਤਾ ਗਿਆ ਸੀ। ਇਸ ਮਾਮਲੇ ਵਿਚ ਪੁਲਸ ਵੱਲੋਂ ਕੋਈ ਕਾਰਵਾਈ ਨਾ ਹੋਣ ਤੋਂ ਦੁਖੀ ਹੋ ਕੇ ਜ਼ਖ਼ਮੀ ਹੋਏ ਵਿਅਕਤੀ ਦੀ 14 ਸਾਲਾ ਧੀ ਨੇ
ਖ਼ੁਦਕੁਸ਼ੀ ਕਰ ਲਈ ਹੈ। ਜਾਣਕਾਰੀ ਮੁਤਾਬਕ 6 ਜੁਲਾਈ ਨੂੰ ਅੰਬੇ ਮਾਜਰਾ ਮੰਡੀ ਗੋਬਿੰਦਗੜ੍ਹ ਵਿਚ ਇਕ ਨਿੱਜੀ ਸਕੂਲ ਦੀ ਬੱਸ ਨੇ  ਮੋਟਰਸਾੀਕਲ
ਨੂੰ ਟੱਕਰ ਮਾਰ ਦਿੱਤੀ ਸੀ। ਇਸ ਹਾਦਸੇ ਵਿਚ ਇਕ ਵਿਅਕਤੀ ਜ਼ਖ਼ਮੀ ਹੋ ਗਿਆ ਸੀ। ਇਸ ਮਾਮਲੇ ਵਿਚ ਪੁਲਸ ਵੱਲੋਂ ਕੋਈ ਕਾਰਵਾਈ ਤੇ
ਸੁਣਵਾਈ ਨਾ ਹੋਣ ਤੋਂ ਦੁਖੀ ਹੋ ਕੇ ਪੀੜਤ ਦੀ 14 ਸਾਲਾ ਧੀ ਨੇ  ਫ਼ਾਹਾ ਲੈ ਕੇ ਆਪਣੀ ਜੀਵਨ ਲੀਲਾ ਸਮਾਪਤ ਕਰ ਲਈ। ਬੱਚੀ ਦੇ ਪਰਿਵਾਰ ਵੱਲੋਂ
ਪੁਲਸ 'ਤੇ ਲਾਪਰਵਾਹੀ ਦੇ ਦੋਸ਼ ਲਗਾਉਂਦਿਆਂ ਸਕੂਲ ਮਾਲਕਾਂ ਖ਼ਿਲਾਫ਼ ਮਾਮਲਾ ਦਰਜ ਕਰਨ ਦੀ ਮੰਗ ਕੀਤੀ ਗਈ ਹੈ।  ਦੂਜੇ ਪਾਸੇ ਥਾਣਾ ਮੰਡੀ
ਗੋਬਿੰਦਗੜ੍ਹ ਦੇ ਐੱਸ.ਐੱਚ.ਓ. ਅਰਸ਼ਦੀਪ ਸ਼ਰਮਾ ਨੇ  ਕਿਹਾ ਕਿ ਪਹਿਲਾਂ ਪਰਿਵਾਰ ਵੱਲੋਂ ਸਕੂਲ ਮੈਨੇ ਜਮੈਂਟ ਦੇ ਨਾਲ ਸਮਝੌਤੇ ਦੀ ਗੱਲਬਾਤ ਚੱਲ
ਰਹੀ ਸੀ। ਇਸੇ ਕਾਰਨ ਉਹ ਕਾਰਵਾਈ ਨਹੀਂ ਚਾਹੁੰਦੇ ਸਨ। ਉਨ੍ਹਾਂ ਕਿਹਾ ਕਿ ਪਰਿਵਾਰ ਜੋ ਵੀ ਬਿਆਨ ਦਰਜ ਕਰਵਾਏਗਾ, ਉਸ ਮੁਤਾਬਕ
ਕਾਰਵਾਈ ਕੀਤੀ ਜਾਵੇਗੀ। ਦੱਸ ਦਈਏ ਕਿ ਇਹ ਸਕੂਲ ਵੀ ਰਿਮਟ ਯੂਨੀਵਰਸਿਟੀ ਦੇ ਮਾਲਕਾਂ ਦਾ ਹੈ, ਜਿੱਥੇ ਬੀਤੇ ਦਿਨੀਂ ਲੋਹੇ ਦੀ ਪਲੇਟ
ਡਿੱਗਣ ਨਾਲ ਲਾਈਬ੍ਰੇਰੀਅਨ ਦੀ ਮੌਤ ਹੋ ਗਈ ਸੀ। ਉਸ ਮਾਮਲੇ ਵਿਚ ਵੀ ਮ੍ਰਿਤਕਾ ਦੇ ਪਰਿਵਾਰ ਨੇ  ਯੂਨੀਵਰਸਿਟੀ ਪ੍ਰਬੰਧਨ 'ਤੇ ਲਾਪਰਵਾਹੀ ਦੇ
ਦੋਸ਼ ਲਗਾਉਂਦਿਆਂ ਕਾਰਵਾਈ ਦੀ ਮੰਗ ਕੀਤੀ ਸੀ। 

 ਸ਼੍ਰੋਮਣੀ ਅਕਾਲੀ ਦਲ ਦੇ ਬਾਗੀ ਧੜੇ ਵੱਲੋਂ ਸ਼੍ਰੋਮਣੀ ਅਕਾਲੀ ਦਲ ਸੁਧਾਰ
ਲਹਿਰ ਦੇ ਅਹਿਮ ਫ਼ੈਸਲੇ ਲੈਣ ਵਾਲੀ 11 ਮੈਂਬਰੀ ਪ੍ਰੀਜ਼ੀਡੀਅਮ ਦਾ
ਜਲਦ ਐਲਾਨ ਕੀਤਾ ਜਾ ਰਿਹਾ ਹੈ। ਜ਼ਿਕਰਯੋਗ ਹੈ ਕਿ ਪਿਛਲੇ ਦਿਨੀਂ
ਚੰਡੀਗੜ੍ਹ ਵਿਖੇ ਬਾਗੀ ਧੜੇ ਦੀ ਅਹਿਮ ਬੈਠਕ ਹੋਈ ਸੀ ਜਿਸ ਵਿਚ
ਗੁਰਪ੍ਰਤਾਪ ਸਿੰਘ ਵਡਾਲਾ ਨੂੰ ਸ਼੍ਰੋਮਣੀ ਅਕਾਲੀ ਦਲ ਸੁਧਾਰ ਲਹਿਰ ਦਾ
ਕਨਵੀਨਰ ਬਣਾਇਆ ਗਿਆ ਸੀ। ਇਸ ਦੇ ਨਾਲ ਹੀ 11 ਮੈਂਬਰੀ
ਪ੍ਰੀਜ਼ੀਡੀਅਮ ਬਣਾਉਣ ਦੀ ਵੀ ਮੀਟਿੰਗ ਵਿਚ ਪ੍ਰਵਾਨਗੀ ਦਿੱਤੀ ਗਈ
ਸੀ।ਇਹ 11 ਮੈਂਬਰੀ ਕਮੇਟੀ ਸ਼੍ਰੋਮਣੀ ਅਕਾਲੀ ਦਲ ਸੁਧਾਰ ਲਹਿਰ
ਦੀਆਂ ਵੱਖ-ਵੱਖ ਗਤੀਵਿਧੀਆਂ ਤੋਂ ਇਲਾਵਾ ਹੋਰ ਅਹਿਮ ਫ਼ੈਸਲੇ
ਲਵੇਗੀ। ਪ੍ਰੀਜ਼ੀਡੀਅਮ ਨੂੰ ਲੈ ਕੇ ਬਾਗੀ ਧੜੇ ਦੇ ਆਗੂਆਂ ਵੱਲੋਂ ਬੈਠਕਾਂ
ਕੀਤੀਆਂ ਜਾ ਰਹੀਆਂ ਹਨ। ਇਸ ਦੇ ਨਾਲ ਹੀ ਸੋਮਵਾਰ ਨੂੰ ਸ਼੍ਰੋਮਣੀ
ਅਕਾਲੀ ਦਲ ਸੁਧਾਰ ਲਹਿਰ ਦੇ ਕਨਵੀਨਰ ਗੁਰਪ੍ਰਤਾਪ ਸਿੰਘ ਵਡਾਲਾ
ਦੀ ਪ੍ਰਧਾਨਗੀ ਹੇਠ ਇਕ ਅਹਿਮ ਬੈਠਕ ਹੋਈ। ਉਨ੍ਹਾਂ ਕਿਹਾ ਕਿ
ਅਕਾਲੀ ਦਲ ਸੁਧਾਰ ਲਹਿਰ ਨੂੰ ਲੋਕਾਂ ਦਾ ਕਾਫੀ ਸਮਰਥਨ ਮਿਲ ਰਿਹਾ
ਹੈ। ਸ਼੍ਰੋਮਣੀ ਅਕਾਲੀ ਦਲ ਸੁਧਾਰ ਲਹਿਰ ਦੇ ਆਗੂ ਚਰਨਜੀਤ ਸਿੰਘ
ਬਰਾੜ ਨੇ  ਕਿਹਾ ਕਿ ਅਕਾਲੀ ਦਲ ਨੂੰ ਮੁੜ ਮਜ਼ਬੂਤ ਕਰਨ ਲਈ ਲੋਕਾਂ
ਨੂੰ ਨਾਲ ਜੋੜਿਆ ਜਾ ਰਿਹਾ ਹੈ। ਪੰਜਾਬ ਦੇ ਹਿੱਤਾਂ ਦੀ ਰਾਖੀ ਦੇ ਲਈ
ਅਤੇ ਲੋਕਾਂ ਨੂੰ ਪੰਜਾਬ ਨਾਲ ਹੋ ਰਹੇ ਧੱਕੇ ਪ੍ਰਤੀ ਜਾਗਰੂਕ ਕਰਨ ਲਈ,
ਪੰਜਾਬ ਦੇ ਪਾਣੀਆਂ ਤੇ ਖੇਤੀਬਾੜੀ ਦੇ ਮਸਲੇ, ਪੰਥਕ ਮਸਲਿਆਂ ਬਾਰੇ
ਜਾਗਰੂਕ ਕਰਨ ਲਈ ਸੈਮੀਨਾਰ ਕਰਵਾਏ ਜਾਣਗੇ।

ਸ਼੍ਰੋਮਣੀ ਅਕਾਲੀ ਦਲ ਦੇ ਬਾਗੀ ਧੜੇ ਵੱਲੋਂ ਜਲਦ ਕੀਤਾ ਜਾਵੇਗਾ
11 ਮੈਂਬਰੀ ਪ੍ਰੀਜ਼ੀਡੀਅਮ ਦਾ ਐਲਾਨ

ਸਕੂਲ ਬੱਸ ਨੇ
ਪਿਓ ਨੂੰ ਟੱਕਰ
ਮਾਰ ਕੇ ਕੀਤਾ
ਸੀ ਜ਼ਖ਼ਮੀ

ਡਰੱਗ ਮਾਮਲੇ 'ਚ MP ਅੰਮ੍ਰਿਤਪਾਲ ਸਿੰਘ ਦੇ ਭਰਾ
ਨੂੰ ਮਿਲੀ ਜ਼ਮਾਨਤ

ਜਲੰਧਰ ਪੁਲਸ ਵੱਲੋਂ ਡਰੱਗ ਮਾਮਲੇ ’ਚ ਗ੍ਰਿਫ਼ਤਾਰ ਕੀਤੇ ਗਏ ਹਰਪ੍ਰੀਤ
ਸਿੰਘ ਉਰਫ ਹੈਪੀ, ਜੋ ਕਿ ਮੈਂਬਰ ਪਾਰਲੀਮੈਂਟ ਅੰਮ੍ਰਿਤਪਾਲ ਸਿੰਘ ਦਾ
ਭਰਾ ਹੈ, ਨੂੰ ਜ਼ਮਾਨਤ ਮਿਲਣ ਤੋਂ ਬਾਅਦ ਕੇਂਦਰੀ ਜੇਲ੍ਹ ਪਟਿਆਲਾ ਤੋਂ
ਰਿਹਾਅ ਕਰ ਦਿੱਤਾ ਗਿਆ ਹੈ।ਹਰਪ੍ਰੀਤ ਸਿੰਘ ਨੂੰ ਜਲੰਧਰ ਪੁਲਸ ਨੇ
ਗ੍ਰਿਫ਼ਤਾਰ ਕਰ ਕੇ 4 ਗ੍ਰਾਮ ਆਈਸ ਡਰੱਗ ਬਰਾਮਦ ਕਰਨ ਦਾ
ਦਾਅਵਾ ਕਰ ਕੇ ਉਸ ਖ਼ਿਲਾਫ਼ ਐੱਨ. ਡੀ. ਪੀ. ਐੱਸ. ਐਕਟ ਤਹਿਤ ਕੇਸ
ਦਰਜ ਕੀਤਾ ਸੀ। ਉਹ ਨਿਆਇਕ ਹਿਰਾਸਤ ਵਿਚ ਕੇਂਦਰੀ ਜੇਲ੍ਹ
ਪਟਿਆਲਾ ’ਚ ਬੰਦ ਸੀ। ਹਰਪ੍ਰੀਤ ਸਿੰਘ ਨੂੰ ਮਾਣਯੋਗ ਪੰਜਾਬ ਅਤੇ
ਹਰਿਆਣਾ ਹਾਈਕੋਰਟ ਨੇ  ਜ਼ਮਾਨਤ ਦੇ ਦਿੱਤੀ ਸੀ। ਇਸ ਤੋਂ ਬਾਅਦ
ਉਸ ਨੂੰ ਬਾਅਦ ਦੁਪਹਿਰ ਕੇਂਦਰੀ ਜੇਲ੍ਹ ਪਟਿਆਲਾ ਤੋਂ ਰਿਹਾਅ ਕਰ
ਦਿੱਤਾ ਗਿਆ।ਹਰਪ੍ਰੀਤ ਸਿੰਘ ਹੈਪੀ ਦੇ ਮਾਮਲੇ ਵਿਚ ਮੁੱਖਬਰ ਸੰਦੀਪ
ਸ਼ਰਮਾ ਨਿਵਾਸੀ ਵੀਨਸ ਵੈਲੀ ਅਕਸਟੈਂਸ਼ਨ ਵੱਲੋਂ ਐਡੀਸ਼ਨਲ ਸੈਸ਼ਨ
ਜੱਜ ਕ੍ਰਿਸ਼ਨ ਕਾਂਤ ਜੈਨ ਦੀ ਅਦਾਲਤ ਵਿਚ ਆਪਣੇ ਵਕੀਲ ਦੇ ਰਾਹੀਂ
ਅਗਾਉਂ ਜ਼ਮਾਨਤ ਦੀ ਅਰਜ਼ੀ ਲਾਈ ਗਈ ਹੈ, ਜਿਸ ’ਤੇ ਸੁਣਵਾਈ 30
ਜੁਲਾਈ ਨੂੰ ਹੋਵੇਗੀ। ਇਸ ਮਾਮਲੇ ਵਿਚ ਪੁਲਸ ਸੰਦੀਪ ਸ਼ਰਮਾ ਨੂੰ ਅਜੇ
ਫੜ ਨਹੀਂ ਸਕੀ ਹੈ।

ਜੋਲੀਆਂ ਪਿੰਡ 'ਚ ਨਾਜਾਇਜ਼
ਸ਼ਰਾਬ ਸਮੇਤ ਵਿਅਕਤੀ ਕਾਬੂ

ਜ਼ਿਲ੍ਹਾ ਪੁਲਸ ਮੁਖੀ ਸੰਗਰੂਰ ਸਰਤਾਜ ਸਿੰਘ ਚਾਹਲ ਵੱਲੋਂ ਜ਼ਿਲ੍ਹੇ ਅੰਦਰ
ਨਸ਼ੇ ਵੇਚਣ ਦਾ ਗੋਰਖਧੰਦਾ ਕਰਨ ਵਾਲੇ ਸਮਾਜ ਵਿਰੋਧੀ ਅਨਸਰਾਂ ਨੂੰ
ਕਾਬੂ ਕਰਨ ਦੀ ਚਲਾਈ ਮੁਹਿੰਮ ਤਹਿਤ ਸਥਾਨਕ ਪੁਲਸ ਵੱਲੋਂ ਇਕ
ਵਿਅਕਤੀ ਨੂੰ 24 ਬੋਤਲਾਂ ਨਜਾਇਜ਼ ਸ਼ਰਾਬ ਸਮੇਤ ਕਾਬੂ ਕਰਕੇ ਮਾਮਲਾ
ਦਰਜ ਕਰਨ ਦਾ ਸਮਾਚਾਰ ਪ੍ਰਾਪਤ ਹੋਇਆ।ਪ੍ਰਾਪਤ ਜਾਣਕਾਰੀ ਅਨੁਸਾਰ
ਸਬ ਡਵੀਜ਼ਨ ਦੇ ਡੀ.ਐੱਸ.ਪੀ ਗੁਰਦੀਪ ਸਿੰਘ ਦਿਓਲ ਤੇ ਥਾਣਾ ਮੁਖੀ
ਸਬ ਇੰਸਪੈਕਟਰ ਗੁਰਨਾਮ ਸਿੰਘ ਦੀ ਅਗਵਾਈ ਹੇਠ ਪੁਲਸ ਚੈਕ ਪੋਸਟ
ਜੋਲੀਆ ਦੇ ਇੰਚਾਰਜ ਸਹਾਇਕ ਸਬ ਇੰਸਪੈਕਟਰ ਅਮਰੀਕ ਸਿੰਘ ਜਦੋਂ
ਆਪਣੀ ਪੁਲਸ ਪਾਰਟੀ ਸਮੇਤ ਗਸਤ ਦੌਰਾਨ ਡਰੇਨ ਪੁਲ ਬਖਤੜਾ ਰੋਡ
ਪਿੰਡ ਜੋਲੀਆ ਮੌਜੂਦ ਸਨ ਤਾਂ ਰਾਤ ਦੇ ਕਰੀਬ 9 ਵਜੇ ਪੁਲਸ ਪਾਰਟੀ ਨੂੰ
ਇਕ ਵਿਅਕਤੀ ਵਜਨਦਾਰ ਥੈਲਾ ਚੁੱਕ ਕੇ ਪੈਦਲ ਆਉਂਦਾ ਦਿਖਾਈ ਦਿੱਤਾ
ਜੋ ਪੁਲਸ ਪਾਰਟੀ ਦੀ ਗੱਡੀ ਨੂੰ ਦੇਖ ਕੇ ਜਦੋਂ ਆਪਣੇ ਥੈਲੇ ਨੂੰ ਸੜਕ
ਕਿਨਾਰੇ ਸੁੱਟ ਕੇ ਇਕਦਮ ਪਿੱਛੇ ਖਿਸਕਣ ਲੱਗਿਆ ਤਾਂ ਪੁਲਸ ਪਾਰਟੀ ਨੇ
ਸ਼ੱਕ ਦੇ ਅਧਾਰ ’ਤੇ ਇਸ ਨੂੰ ਕਾਬੂ ਕਰਕੇ ਜਦੋਂ ਇਸ ਵੱਲੋਂ ਸੁੱਟੇ ਗਏ ਥੈਲੇ
ਦੀ ਤਲਾਸ਼ੀ ਲਈ ਤਾਂ ਥੈਲੇ ’ਚੋਂ 24 ਬੋਤਲਾਂ ਠੇ ਕਾ ਸ਼ਰਾਬ ਦੇਸ਼ੀ ਮਾਰਕਾ
ਜਲਵਾ ਮੋਟਾ ਸੰਤਰਾ ਦੀਆਂ ਬਰਾਮਦ ਹੋਈਆਂ।

ਸਿਰਫ਼ 7 ਮਿਲੀਲੀਟਰ ਮੀਂਹ ਤੋਂ ਬਾਅਦ ਵਧੀ ਹੁੰਮਸ
ਨੇ  ਛੁਡਵਾਏ ਪਸੀਨੇ

ਪਿਛਲੇ ਕਈ ਦਿਨਾਂ ਦੀ ਤਰ੍ਹਾਂ ਹੀ ਐਤਵਾਰ ਦੇਰ ਰਾਤ
ਸ਼ਹਿਰ 'ਚ ਮੀਂਹ ਪਿਆ, ਪਰ ਫਿਰ ਇੰਨਾ ਨਹੀਂ ਪਿਆ ਕਿ
ਲੋਕਾਂ ਨੂੰ ਬਰਸਾਤ ਵਰਗੀ ਰਾਹਤ ਮਿਲ ਪਾਉਂਦੀ। ਸੋਮਵਾਰ
ਨੂੰ ਪੂਰੇ ਦਿਨ ਲੋਕਾਂ ਨੂੰ ਬਾਕੀ ਦਿਨਾਂ ਦੀ ਤਰ੍ਹਾਂ ਹੀ ਭਾਰੀ
ਹੁੰਮਸ ਅਤੇ ਗਰਮੀ ਦਾ ਸਾਹਮਣਾ ਕਰਨਾ ਪਿਆ। ਇਸ
ਬਾਰ ਦੇ ਮਾਨਸੂਨ ਸੀਜ਼ਨ ਦੀ ਤਰ੍ਹਾਂ ਹੀ ਐਤਾਵਰ ਰਾਤ ਵੀ
ਸ਼ਹਿਰ ਵੀ ਕਿਤੇ ਜ਼ਿਆਦਾ ਤਾਂ ਕਿਤੇ ਘੱਟ ਮੀਂਹ ਪਿਆ।
ਮੌਸਮ ਵਿਭਾਗ ਨੇ  ਸੈਕਟਰ-39 ਸਥਿਤ ਕੇਂਦਰ ਵਿਚ 7.6
ਮਿਲੀਮੀਟਰ ਮੀਂਹ ਦਰਜ ਕੀਤਾ ਪਰ ਏਅਰਪੋਰਟ 'ਤੇ ਇਕ
ਮਿਲੀਮੀਟਰ ਮੀਂਹ ਵੀ ਦਰਜ ਨਹੀਂ ਹੋਇਆ। ਭਾਵ ਪੂਰਾ
ਸ਼ਹਿਰ ਹਾਲੇ ਵੀ ਇਕ ਸਾਥ ਹੋਣ ਵਾਲੇ ਚੰਗੇ ਮੀਂਹ ਦਾ
ਇੰਤਜ਼ਾਰ ਕਰ ਰਿਹਾ ਹੈ। ਇਸ ਮੀਂਹ ਤੋਂ ਰਾਹਤ ਦੀ ਬਜਾਏ
ਹਵਾ ਵਿਚ ਨਮੀ ਦੀ ਮਾਤਰਾ 94 ਫ਼ੀਸਦੀ ਤੱਕ ਪਹੁੰਚਣ
ਨਾਲ ਹੁੰਮਸ ਹੋਰ ਵੱਧ ਗਈ। ਫਿਰ ਸ਼ਹਿਰ ਦਾ ਤਾਪਮਾਨ
ਵੀ 35 ਡਿਗਰੀ ਤੋਂ ਹੇਠਾਂ ਨਹੀਂ ਆਇਆ। ਸੋਮਵਾਰ ਨੂੰ
ਸ਼ਹਿਰ ਦਾ ਵੱਧ ਤੋਂ ਵੱਧ ਤਾਪਮਾਨ 36.9 ਡਿਗਰੀ ਦਰਜ
ਹੋਇਆ ਤਾਂ ਘੱਟ ਤੋਂ ਘੱਟ ਤਾਪਮਾਨ 26.7 ਡਿਗਰੀ
ਰਿਹਾ। ਮੌਸਮ ਵਿਭਾਗ 31 ਜੁਲਾਈ ਤੋਂ 3 ਅਗਸਤ ਤੱਕ
ਚੰਗੀ ਮੀਂਹ ਦੀ ਸੰਭਾਵਨਾ ਜਤਾ ਰਿਹਾ ਹੈ।

ਪੁਲਸ ਮੁਲਾਜ਼ਮ ਦਾ ਪੇਪਰ ਦੇਣ ਜਾ ਰਹੀ ਔਰਤ ਦੀ ਮੌਤ
ਥਾਣਾ ਚੜਿੱਕ ਅਧੀਨ ਪੈਂਦੇ ਪਿੰਡ ਮੱਲੀਆਂਵਾਲਾ ਕੋਲ
ਅਚਾਨਕ ਹੋਏ ਮੋਟਰਸਾਈਕਲ ਹਾਦਸੇ ਵਿਚ ਆਪਣੇ ਪਤੀ
ਧਨਵਿੰਦਰ ਸਿੰਘ ਨਾਲ ਪੁਲਸ ਮੁਲਾਜ਼ਮ ਦਾ ਪੇਪਰ ਦੇਣ ਜਾ
ਰਹੀ ਸੁਨੀਤਾ ਰਾਣੀ ਦੀ ਮੋਟਰਸਾਈਕਲ ਤੋਂ ਡਿੱਗ ਜਾਣ ਨਾਲ
ਮੌਤ ਹੋਣ ਦਾ ਪਤਾ ਲੱਗਾ ਹੈ। ਜਾਣਕਾਰੀ ਅਨੁਸਾਰ ਸੁਨੀਤਾ
ਰਾਣੀ ਆਪਣੇ ਪਤੀ ਨਾਲ ਪੁਲਸ ਮੁਲਾਜ਼ਮ ਦਾ ਪੇਪਰ ਦੇਣ
ਲਈ ਭੁੱਚੋ ਮੰਡੀ ਜਾ ਰਹੀ ਸੀ, ਜਦ ਉਹ ਪਿੰਡ ਮਹਿਰੋਂ ਤੋਂ
ਮੱਲੀਆਂਵਾਲਾ ਕੋਲ ਪੁਦੀਨਾ ਫੈਕਟਰੀ ਕੋਲ ਪਹੁੰਚੀ ਤਾਂ
ਅਚਾਨਕ ਲਾਵਾਰਿਸ ਕੁੱਤੇ ਦੀ ਲਪੇਟ ਵਿਚ ਆ ਗਏ ਅਤੇ
ਉਨ੍ਹਾਂ ਦੇ ਮੋਟਰਸਾਈਕਲ ਦਾ ਸੰਤੁਲਨ ਵਿਗੜ ਗਿਆ ਅਤੇ
ਉਥੇ ਦੋਵੇਂ ਪਤੀ-ਪਤਨੀ ਮੋਟਰਸਾਈਕਲ ਤੋਂ ਡਿੱਗ ਗਏ।ਇਸ
ਹਾਦਸੇ ਵਿਚ ਸੁਨੀਤਾ ਰਾਣੀ ਦੇ ਸਿਰ 'ਤੇ ਗੰਭੀਰ ਸੱਟ ਲੱਗਣ
ਨਾਲ ਉਸਦੀ ਮੌਤ ਹੋ ਗਈ। ਜਦਕਿ ਉਸਦਾ ਪਤੀ ਜ਼ਖਮੀ ਹੋ
ਗਿਆ। ਸੁਨੀਤਾ ਰਾਣੀ ਇਕ-ਦੋ ਸਾਲਾ ਬੇਟੇ ਦੀ ਮਾਂ ਦੱਸੀ ਜਾ
ਰਹੀ ਹੈ। ਪਿੰਡ ਦੇ ਸਮਾਜ ਸੇਵੀ ਨੇ ਤਾ ਲਖਵਿੰਦਰ ਸਿੰਘ ਲੱਕੀ,
ਸਾਬਕਾ ਸਰਪੰਚ ਸਵਰਨ ਸਿੰਘ ਨੇ  ਪੰਜਾਬ ਸਰਕਾਰ ਅਤੇ
ਜ਼ਿਲ੍ਹਾ ਪ੍ਰਸ਼ਾਸ਼ਨ ਨੂੰ ਗੁਹਾਰ ਲਗਾਈ ਕਿ ਹਾਦਸੇ ਦਾ ਸ਼ਿਕਾਰ
ਹੋਣ ਵਾਲੇ ਪਰਿਵਾਰ ਨੂੰ ਮੁਆਵਜ਼ਾ ਦਿੱਤਾ ਜਾਵੇ ਅਤੇ ਉਨ੍ਹਾਂ ਦੇ
ਪਰਿਵਾਰ ਨੂੰ ਇਕ ਸਰਕਾਰੀ ਨੌ ਕਰੀ ਦਿੱਤੀ ਜਾਵੇ। ਇਸ
ਘਟਨਾ ਨੂੰ ਲੈ ਕੇ ਪਿੰਡ ਵਿਚ ਸੋਗ ਦੀ ਲਹਿਰ ਫੈਲੀ ਹੋਈ ਹੈ।

ਰੁੜ੍ਹ ਗਈਆਂ ਸੜਕਾਂ, ਹਾਲਾਤ ਹੋਏ ਬੱਦਤਰ, ਮੌਤ ਦੇ
ਆਗੋਸ਼ 'ਚ ਸੁੱਤੇ 45 ਲੋਕ

ਕੇਰਲ ਦੇ ਵਾਇਨਾਡ 'ਚ ਜਦੋਂ ਲੋਕ ਮੰਗਲਵਾਰ ਦੀ ਸਵੇਰ ਨੂੰ ਉਠੇ  ਤਾਂ ਚਾਰੇ ਪਾਸੇ ਭਿਆਨਕ ਮੰਜ਼ਰ ਵੇਖਣ ਨੂੰ ਮਿਲਿਆ। ਸੜਕਾਂ ਰੁੜ੍ਹ
ਗਈਆਂ ਅਤੇ ਪੁਲ, ਨਦੀਆਂ 'ਚ ਲਾਸ਼ਾਂ ਵਹਿੰਦਿਆਂ ਨਜ਼ਰ ਆਈਆਂ। ਮੌਤ ਦਾ ਅਜਿਹਾ ਸੈਲਾਬ ਆਇਆ ਕਿ 45 ਲੋਕਾਂ ਨੂੰ ਨਵੀਂ ਸਵੇਰ ਵੇਖ
ਨੂੰ ਹੀ ਨਹੀਂ ਮਿਲੀ। ਦਰਅਸਲ ਕੇਰਲ ਦੇ ਵਾਇਨਾਡ 'ਚ ਮੋਹਲੇਧਾਰ ਮੀਂਹ ਪਿਆ, ਜਿਸ ਕਾਰਨ ਚੂਰਲਮਾਲਾ ਸ਼ਹਿਰ 'ਚ ਭਿਆਨਕ ਜ਼ਮੀਨ
ਖਿਸਕਣ ਦੀ ਘਟਨਾ ਵਾਪਰੀ। ਬਚਾਅ ਕਰਮੀਆਂ ਜਿਨ੍ਹਾਂ ਨੂੰ ਜਿਊਂਦੇ ਬਚੇ ਲੋਕਾਂ ਦੀ ਮਦਦ ਲਈ ਲਾਇਆ ਗਿਆ ਸੀ। ਉਨ੍ਹਾਂ ਦਾ ਕਹਿਣਾ ਹੈ
ਕਿ ਉਨ੍ਹਾਂ ਨੂੰ ਅੰਦਾਜ਼ਾ ਹੀ ਨਹੀਂ ਸੀ ਕਿ ਆਫ਼ਤ ਕਿੰਨੀ ਵੱਡੀ ਹੈ। ਰਾਤ 2 ਵਜੇ ਤੋਂ ਸਵੇਰੇ 6 ਵਜੇ ਦਰਮਿਆਨ ਇਲਾਕੇ ਵਿਚ ਇਕ ਤੋਂ ਬਾਅਦ
ਇਕ 3 ਜ਼ਮੀਨ ਖਿਸਕਣ ਦੀਆਂ ਘਟਨਾਵਾਂ ਵਾਪਰੀਆਂ। ਇਸ ਤੋਂ ਲੋਕਾਂ ਨੂੰ ਸੰਭਲਣ ਦਾ ਮੌਕਾ ਹੀ ਨਹੀਂ ਮਿਲਿਆ। 100 ਦੇ ਕਰੀਬ ਲੋਕ
ਦੱਬੇ ਹੋਣ ਅਤੇ ਹੁਣ ਤੱਕ 45 ਲੋਕਾਂ ਦੀਆਂ ਲਾਸ਼ਾਂ ਨੂੰ ਬਰਾਮਦ ਕੀਤਾ ਗਿਆ। ਅਧਿਕਾਰੀਆਂ ਮੁਤਾਬਕ ਜ਼ਮੀਨ ਖਿਸਕਣ ਕਾਰਨ ਪ੍ਰਭਾਵਿਤ
ਇਲਾਕਿਆਂ ਵਿਚ ਮੁੰਡਕਕਈ, ਚੂਰਲਮਾਲਾ, ਅੱਟਾਮਾਲਾ, ਨੂਲਪੁਝਾ ਪਿੰਡ ਸ਼ਾਮਲ ਹਨ। ਤੜਕੇ ਹੋਏ ਜ਼ਮੀਨ ਖਿਸਕਣ ਨੇ  ਤਬਾਹੀ ਦੇ ਨਿਸ਼ਾਨ
ਛੱਡੇ ਹਨ। ਕਈ ਮਕਾਨ ਜ਼ਮੀਨਦੋਜ਼ ਹੋ ਗਏ ਹਨ ਅਤੇ ਕਈ ਦਰੱਖ਼ਤ ਉੱਖੜ ਗਏ। ਰਾਸ਼ਟਰੀ ਆਫ਼ਤ ਮੋਚਨ ਬਲ, ਫਾਇਰ ਬ੍ਰਿਗੇਡ ਵਿਭਾਗ,
ਪੁਲਸ ਅਤੇ ਜੰਗਲਾਤ, ਮਾਲੀਆ ਵਿਭਾਗ ਜੰਗੀ ਪੱਧਰ 'ਤੇ ਬਚਾਅ ਕੰਮ ਵਿਚ ਜੁੱਟੇ ਹੋਏ ਹਨ। ਸਰਕਾਰੀ ਏਜੰਸੀਆਂ ਦੇ ਨਾਲ ਸਵੈ-ਸੇਵੀ ਅਤੇ
ਸਥਾਨਕ ਵਾਸੀ ਵੀ ਬਚਾਅ ਮੁਹਿੰਮ ਵਿਚ ਮਦਦ ਕਰ ਰਹੇ ਹਨ। ਜ਼ਮੀਨ ਖਿਸਕਣ ਕਾਰਨ ਲਾਪਤਾ ਲੋਕਾਂ ਅਤੇ ਮ੍ਰਿਤਕਾਂ ਬਾਰੇ ਪੂਰੀ ਜਾਣਕਾਰੀ
ਨਹੀਂ ਹੈ। ਕਈ ਇਲਾਕਿਆਂ ਦਾ ਸੰਪਰਕ ਟੁੱਟ ਗਿਆ ਹੈ।ਲਗਾਤਾਰ ਮੀਂਹ ਪੈਣ ਕਾਰਨ ਜ਼ਮੀਨ ਖਿਸਕ ਗਈ, ਜਿਸ ਕਾਰਨ ਕਈ ਗੱਡੀਆਂ
ਕਿਸੇ ਕਾਗਜ਼ ਦੀ ਕਿਸ਼ਤੀ ਵਾਂਗ ਰੁੜ੍ਹ ਗਈਆਂ। ਸਥਾਨਕ ਮੀਡੀਆ ਮੁਤਾਬਕ ਕੇਰਲ ਦੇ ਵਾਇਨਾਡ ਵਿਚ ਸੋਮਵਾਰ ਨੂੰ ਮੋਹਲੇਧਾਰ ਮੀਂਹ ਪੈ
ਰਿਹਾ ਹੈ। ਮੌਸਮ ਵਿਭਾਗ ਮੁਤਾਬਕ ਕੇਰਲ ਦੇ ਵਾਇਨਾਡ ਵਿਚ ਸੋਮਵਾਰ ਤੋਂ ਮੋਹਲੇਧਾਰ ਮੀਂਹ ਪੈ ਰਿਹਾ ਹੈ। ਮੌਸਮ ਵਿਭਾਗ ਨੇ  ਵਾਇਨਾਡ
ਸਮੇਤ 4 ਜ਼ਿਲ੍ਹਿਆਂ ਲਈ ਰੈੱਡ ਅਲਰਟ ਜਾਰੀ ਕੀਤਾ ਹੈ, ਅਜਿਹੇ ਵਿਚ ਲੋਕਾਂ ਦੀਆਂ ਮੁਸ਼ਕਲਾਂ ਹੋਰ ਵਧ ਸਕਦੀਆਂ ਹਨ। ਜ਼ਮੀਨ ਖਿਸਕਣ
ਮਗਰੋਂ ਤਬਾਹੀ ਦਾ ਮੰਜ਼ਰ ਦੱਸ ਰਿਹਾ ਹੈ ਕਿ ਉਸ ਸਮੇਂ ਕੀ ਸਥਿਤੀ ਰਹੀ ਹੋਵੇਗੀ। ਕੇਰਲ ਦੇ ਕੁਝ ਜ਼ਿਲ੍ਹਿਆਂ ਦੇ ਲੋਕਾਂ ਦੀਆਂ ਮੁਸ਼ਕਲਾਂ ਆਉਣ
ਵਾਲੇ ਕੁਝ ਦਿਨਾਂ ਵਿਚ ਹੋਰ ਵਧ ਸਕਦੀਆਂ ਹਨ। ਦਰਅਸਲ ਮੋਹਲੇਧਾਰ ਮੀਂਹ ਕਾਰਨ ਬਾਣਾਸੁਰਸਾਗਰ ਬੰਨ੍ਹ ਦਾ ਪਾਣੀ ਦਾ ਪੱਧਰ ਕਾਫੀ
ਵੱਧ ਗਿਆ ਹੈ। ਅਜਿਹੇ ਵਿਚ ਨਦੀਆਂ ਦੇ ਵੱਧਦੇ ਪਾਣੀ ਦੇ ਪੱਧਰ ਕਾਰਨ ਪਾਨਾਮਾਰਾਮ ਪੂਝਾ, ਕਰਮਨਥੋਡ ਨਦੀ ਅਤੇ ਕਬਾਨੀ ਨਦੀ ਸਮੇਤ
ਨਦੀਆਂ ਦੇ ਕਿਨਾਰੇ ਰਹਿਣ ਵਾਲੇ ਲੋਕਾਂ ਨੂੰ ਚੌਕਸ ਕਰ ਦਿੱਤਾ ਗਿਆ ਹੈ। 



ਨੂਰੀ ਫ਼ਿਲਮ ਦੀ ਅਪਾਰ ਸਫ਼ਲਤਾ ਤੋਂ ਬਾਅਦ ਨਿਰਮਾਤਾ ਪਰਮਜੀਤ
ਖਨੇ ਜਾ ਨੇ  ਆਪਣੀ ਅਗਲੀ ਫ਼ਿਲਮ 'ਨੂਰੀ ਰਿਟਰਨਸ' ਦੇ ਟਾਈਟਲ
ਹੇਠ ਬਣੀ ਫ਼ਿਲਮ ਨੂੰ ਰਿਲੀਜ਼ ਕਰ ਦਿੱਤਾ ਗਿਆ ਹੈ। ਹੁਣ 'ਨੂਰੀ
ਰਿਟਰਨਸ' ਦੇ ਫੈਨਜ਼ ਲਈ ਖ਼ੁਸ਼ਖਬਰੀ ਹੈ, ਜੋ ਤੁਹਾਨੂੰ ਖ਼ੁਸ਼ੀ 'ਚ ਨੱਚਣ
ਲਾ ਦੇਵੇਗੀ। ਦਰਅਸਲ, ਇਹ ਫ਼ਿਲਮ 26 ਜੂਨ ਨੂੰ ਚੋਪਾਲ 'ਤੇ ਰਿਲੀਜ਼
ਹੋਈ ਸੀ। ਹੁਣ ਇਹ ਫ਼ਿਲਮ 'ਅਰਹਾ ਪ੍ਰੋਡਕਸ਼ਨ' ਦੇ ਯੂਟਿਊਬ ਚੈਨਲ
'ਤੇ ਰਿਲੀਜ਼ ਹੋ ਗਈ ਹੈ। 27 ਜੁਲਾਈ ਨੂੰ ਇਹ ਫ਼ਿਲਮ ਰਿਲੀਜ਼ ਹੋਈ ਹੈ,
ਜਿਸ ਦਾ ਆਨੰ ਦ ਤੁਸੀਂ ਮਾਣ ਸਕਦੇ ਹੋ।ਦੱਸ ਦਈਏ ਕਿ ਇਸ ਫ਼ਿਲਮ ਦੇ
ਟਰੇਲਰ ਨੂੰ ਦਰਸ਼ਕਾਂ ਵਲੋਂ ਕਾਫ਼ੀ ਪਸੰਦ ਕੀਤਾ ਗਿਆ ਸੀ। ਫ਼ਿਲਮ ਦੇ
ਟਰੇਲਰ 'ਚ ਸਟਾਰ ਕਾਸਟ ਵਲੋਂ ਕੀਤੀ ਗਈ ਮਿਹਨਤ ਸਾਫ਼ ਨਜ਼ਰ
ਆਉਂਦੀ ਹੈ। ਇਸ ਫ਼ਿਲਮ ਨੂੰ ਖੁਸ਼ਬੂ ਸ਼ਰਮਾ ਨੇ  ਡਾਇਰੈਕਟ ਕੀਤਾ ਹੈ,
ਜਿਸ ਦੇ ਸਕ੍ਰੀਨਪਲੇਅ ਤੇ ਡਾਈਲਾਗਸ ਵੀ ਉਸ ਨੇ  ਖ਼ੁਦ ਲਿਖੇ ਹਨ।
ਫ਼ਿਲਮ ਦੀ ਕਹਾਣੀ ਅਮਰਜੀਤ ਕੇ ਖਨੇ ਜਾ ਨੇ  ਲਿਖੀ ਹੈ। 
ਪਰਮਜੀਤ ਖਨੇ ਜਾ, ਸੀਮਾ ਕੌਸ਼ਲ, ਰਾਜ ਧਾਲੀਵਾਲ, ਸਿਮਰਨ ਜੁਨੇ ਜਾ,
ਸੰਜੂ ਸੋਲੰਕੀ, ਨਗਿੰਦਰ ਗਾਖਰ ਤੇ ਸਾਜਨ ਕਪੂਰ ਨੇ  ਅਹਿਮ ਭੂਮਿਕਾਵਾਂ
ਨਿਭਾਈਆਂ ਹੈ। 'ਅਰਹਾ ਪ੍ਰੋਡਕਸ਼ਨ' 'ਤੇ ਇਹ ਫ਼ਿਲਮ 27 ਜੁਲਾਈ ਨੂੰ
ਰਿਲੀਜ਼ ਹੋ ਰਹੀ ਹੈ, ਜਿਸ ਦਾ ਆਨੰ ਦ ਤੁਸੀਂ ਮਾਣ ਸਕਦੇ ਹੋ।

ਮਸ਼ਹੂਰ ਅਦਾਕਾਰਾ ਸ਼ਹਿਨਾਜ਼ ਗਿੱਲ ਇੰਨ੍ਹੀ ਦਿਨੀਂ US ਟੂਰ 'ਤੇ
ਹੈ। ਉਹ ਅਮਰਿਕਾ 'ਚ ਕਾਫ਼ੀ ਚੰਗਾ ਸਮਾਂ ਬਿਤਾ ਰਹੀ ਹੈ।
ਅਦਾਕਾਰਾ ਅਮਰੀਕਾ ਦੀਆਂ ਕਈ ਤਸਵੀਰਾਂ ਅਤੇ ਵੀਡੀਓ
ਸੋਸ਼ਲ ਮੀਡੀਆ 'ਤੇ ਲਗਾਤਾਰ ਸ਼ੇਅਰ ਕਰ ਰਹੀ ਹੈ। ਇਸ
ਵਿਚਾਲੇ ਸ਼ਹਿਨਾਜ ਨੇ  ਇੱਕ ਬਲੌਗ ਸ਼ੇਅਰ ਕੀਤਾ ਹੈ, ਜਿਸ ਨੂੰ
ਦੇਖ ਕੇ ਹਰ ਕੋਈ ਹੈਰਾਨ ਹੋ ਗਿਆ ਹੈ। ਦਰਅਸਲ ਅਦਾਕਾਰਾ
ਨੂੰ ਅਮਰੀਕਾ ਦੇ ਹੋਟਲ ਦੇ ਕਮਰੇ 'ਚ ਨੈ ਗੇਟਿਵ ਐਨਰਜੀ ਦਾ
ਅਹਿਸਾਸ ਹੋਇਆ।ਸ਼ਹਿਨਾਜ਼ ਨੇ  ਹਾਲ ਹੀ 'ਚ ਆਪਣਾ ਨਵਾਂ
ਵੀਲੌਗ ਵੀਡੀਓ ਸ਼ੇਅਰ ਕੀਤਾ ਹੈ, ਜਿਸ 'ਚ ਸ਼ਹਿਨਾਜ਼ ਦੱਸਦੀ
ਹੈ ਕਿ ਜਦੋਂ ਉਹ ਮਿਆਮੀ 'ਚ ਰਹਿਣ ਗਈ ਤਾਂ ਇਸ ਦੌਰਾਨ
ਉਸ ਨੂੰ ਆਪਣੇ ਕਮਰੇ 'ਚ 'ਭੂਤ ਦਾ ਅਹਿਸਾਸ' ਯਾਨੀ
'ਨੈ ਗੇਟਿਵ ਐਨਰਜੀ' ਵਰਗਾ ਮਹਿਸੂਸ ਹੋਇਆ। ਇਸ ਵੀਡੀਓ
'ਚ ਸ਼ਹਿਨਾਜ਼ ਆਪਣੇ ਭਰਾ ਸ਼ਹਿਬਾਜ਼ ਅਤੇ ਪਰਿਵਾਰ ਦੇ ਹੋਰ
ਮੈਂਬਰਾਂ ਨਾਲ ਮਿਆਮੀ ਦੀਆਂ ਸੜਕਾਂ 'ਤੇ ਘੁੰਮਦੀ ਨਜ਼ਰ ਆ
ਰਹੀ ਹੈ। ਸ਼ਹਿਨਾਜ਼ ਗਿੱਲ ਨੇ  ਅੱਗੇ ਕਿਹਾ ਕਿ ਅਸਲ 'ਚ ਸਾਡੇ
ਕਮਰੇ 'ਚ ਕੁਝ ਨਕਾਰਾਤਮਕ ਊਰਜਾ ਸੀ। ਇਸ ਤੋਂ ਬਾਅਦ
ਉਨ੍ਹਾਂ ਨਾਲ ਮੌਜੂਦ ਪਰਿਵਾਰਕ ਮੈਂਬਰ ਦੱਸਦੇ ਹਨ ਕਿ ਅਸੀਂ
ਆਪਣੇ ਕਮਰੇ 'ਚ ਲੇਟੇ ਹੋਏ ਸੀ ਤਾਂ ਕੁਝ ਆਵਾਜ਼ ਆਈ। ਮੈਂ
ਉੱਠ ਕੇ ਮਾਮਾ ਕਿਹਾ ਤੇ ਫਿਰ ਸ਼ਹਿਨਾਜ਼ ਵੀ ਉੱਠ ਗਈ। ਫਿਰ
ਸ਼ਹਿਨਾਜ਼ ਕਹਿੰਦੀ ਹੈ ਕਿ ਸਾਡੇ ਕਮਰੇ 'ਚ ਹੀ ਕੁਝ
ਨਕਾਰਾਤਮਕ ਊਰਜਾ ਸੀ। ਸ਼ਹਿਨਾਜ਼ ਦੇ ਇਸ ਵੀਡੀਓ 'ਤੇ
ਫੈਨਜ਼ ਦੇ ਵੱਲੋਂ ਵੀ ਰਿਐਕਸ਼ਨ ਦਿੱਤੇ ਜਾ ਰਹੇ ਹਨ। ਯੂਜ਼ਰਸ
ਸ਼ਹਿਨਾਜ਼ ਦੇ ਇਸ ਵੀਡੀਓ ‘ਤੇ ਵੀ ਕਾਫੀ ਕੁਮੈਂਟ ਕਰ ਰਹੇ ਹਨ।
ਦੱਸਣਯੋਗ ਹੈ ਕਿ ਸ਼ਹਿਨਾਜ਼ ਨੇ  ਗਲੈਮਰ ਦੀ ਦੁਨੀਆ 'ਚ
ਮਾਡਲ ਦੇ ਤੌਰ 'ਤੇ ਆਪਣੇ ਕਰੀਅਰ ਦੀ ਸ਼ੁਰੂਆਤ ਕੀਤੀ ਸੀ।
ਹਾਲਾਂਕਿ, ਹੁਣ ਉਹ ਇੱਕ ਵੱਡਾ ਨਾਮ ਬਣ ਗਈ ਹੈ ਅਤੇ ਉਸ
ਦੀ ਬਹੁਤ ਵੱਡੀ ਫੈਨ ਫਾਲੋਇੰਗ ਹੈ। ਲੋਕ ਉਸ ਦੀ ਐਕਟਿੰਗ ਨੂੰ
ਕਾਫੀ ਪਸੰਦ ਕਰਦੇ ਹਨ।

ਅਦਾਕਾਰ
ਬਿਨੂੰ ਢਿੱਲੋਂ
ਨੇ  ਸ਼ੁਰੂ

ਕੀਤੀ ਨਵੀਂ
ਫ਼ਿਲਮ ਦੀ
ਸ਼ੂਟਿੰਗ

ਪੰਜਾਬੀ ਅਦਾਕਾਰ ਬਿਨੂੰ ਢਿੱਲੋਂ ਆਪਣੀ ਦਮਦਾਰ ਅਦਾਕਾਰੀ ਲਈ ਮਸ਼ਹੂਰ ਹਨ। ਫ਼ਿਲਮ 'ਕੈਰੀ ਆਨ ਜੱਟਾ 3' ਤੋਂ ਬਾਅਦ
ਬਿਨੂੰ ਢਿੱਲੋਂ ਜਲਦ ਹੀ ਆਪਣੀ ਨਵੀਂ ਫ਼ਿਲਮ 'ਖੁਸ਼ਖਬਰੀ' ਰਾਹੀਂ ਦਰਸ਼ਕਾਂ ਦੇ ਰੁਬਰੂ ਹੋਣ ਜਾ ਰਹੇ ਹਨ। ਇਸ ਬਾਰੇ ਜਾਣਕਾਰੀ
ਖੁਦ ਅਦਾਕਾਰ ਵੱਲੋਂ ਵੀਡੀਓ ਸ਼ੇਅਰ ਕਰਕੇ ਦਿੱਤ ਗਈ ਹੈ।  ਦੱਸ ਦਈਏ ਕਿ ਬਿਨੂੰ ਢਿੱਲੋਂ ਅਦਾਕਾਰੀ ਦੇ ਨਾਲ-ਨਾਲ ਸੋਸ਼ਲ
ਮੀਡੀਆ 'ਤੇ ਵੀ ਕਾਫ਼ੀ ਐਕਟਿਵ ਰਹਿੰਦੇ ਹਨ। ਉਹ ਅਕਸਰ ਹੀ ਆਪਣੇ ਫੈਨਜ਼ ਨੂੰ ਆਪਣੇ ਨਵੇਂ ਪ੍ਰੋਜੈਕਟਸ ਤੇ ਫ਼ਿਲਮਾਂ ਬਾਰੇ
ਅਪਡੇਟ ਸ਼ੇਅਰ ਕਰਦੇ ਰਹਿੰਦੇ ਹਨ। ਹਾਲ ਹੀ 'ਚ ਬਿਨੂੰ ਢਿੱਲੋਂ ਨੇ  ਆਪਣੀ ਨਵੀਂ ਫ਼ਿਲਮ ਖੁਸ਼ਖਬਰੀ ਦਾ ਐਲਾਨ ਕੀਤਾ ਹੈ। ਹੁਣ
ਇਸ ਫ਼ਿਲਮ ਦੀ ਸ਼ੂਟਿੰਗ ਸ਼ੁਰੂ ਹੋ ਚੁੱਕੀ ਹੈ, ਜਿਸ ਦੀ ਜਾਣਕਾਰੀ ਖ਼ੁਦ ਬਿਨੂੰ ਢਿੱਲੋਂ ਨੇ  ਆਪਣੇ ਅਧਿਕਾਰਿਤ ਇੰਸਟਾਗ੍ਰਾਮ
ਅਕਾਊਂਟ 'ਤੇ ਵੀਡੀਓ ਸਾਂਝੀ ਕਰਕੇ ਦਿੱਤੀ ਹੈ।  ਇਸ ਵੀਡੀਓ 'ਚ ਤੁਸੀਂ ਫ਼ਿਲਮ ਦਾ ਮਹੂਰਤ ਹੁੰਦੇ ਹੋਏ ਵੇਖ ਸਕਦੇ ਹੋ, ਜਿਸ ਨੂੰ
ਕਿ ਕਿਸੇ ਵੀ ਫ਼ਿਲਮ ਦੀ ਸ਼ੂਟਿੰਗ ਤੋਂ ਪਹਿਲਾਂ ਕੀਤਾ ਜਾਂਦਾ ਹੈ। ਇਸ ਦੌਰਾਨ ਬਿਨੂੰ ਢਿੱਲੋਂ ਸਣੇ ਸੈੱਟ 'ਤੇ ਕਈ ਹੋਰ ਪੰਜਾਬੀ
ਕਲਾਕਾਰ ਮੌਜੂਦ ਹਨ। ਇਸ ਵੀਡੀਓ 'ਚ ਨਿਰਮਲ ਰਿਸ਼ੀ ਜੀ ਸੈੱਟ 'ਤੇ ਪੂਜਾ ਕਰਕੇ ਅਤੇ ਅਰਦਾਸ ਕਰਦੇ ਹੋਏ ਨਜ਼ਰ ਆ ਰਹੇ
ਹਨ। 

KRITI
SANON ਨੇ

ਆਈਲੈਂਡ 'ਚ ਪ੍ਰੇਮੀ
ਨਾਲ ਮਨਾਇਆ

ਆਪਣਾ
ਜਨਮਦਿਨ,

ਤਸਵੀਰਾਂ ਵਾਇਰਲ
ਬਾਲੀਵੁੱਡ ਦੀ ਮਸ਼ਹੂਰ ਅਦਾਕਾਰਾ ਕ੍ਰਿਤੀ ਸੈਨਨ ਨੇ  ਆਪਣੀ ਅਦਾਕਾਰੀ ਨਾਲ ਪ੍ਰਸ਼ੰਸਕਾਂ ਦੇ ਦਿਲਾਂ 'ਚ ਖਾਸ ਜਗ੍ਹਾ ਬਣਾਈ ਹੈ।
ਕ੍ਰਿਤੀ ਆਪਣੀ ਪ੍ਰੋਫੈਸ਼ਨਲ ਲਾਈਫ ਨੂੰ ਲੈ ਕੇ ਹਮੇਸ਼ਾ ਸੁਰਖੀਆਂ 'ਚ ਰਹਿੰਦੀ ਹੈ ਪਰ ਉਹ ਆਪਣੀ ਨਿੱਜੀ ਜ਼ਿੰਦਗੀ ਨੂੰ ਜ਼ਿਆਦਾ
ਐਕਸਪੋਜ਼ ਨਹੀਂ ਕਰਦੀ। ਉਹ ਆਪਣੀ ਨਿੱਜੀ ਜ਼ਿੰਦਗੀ ਬਾਰੇ ਘੱਟ ਹੀ ਗੱਲ ਕਰਦੀ ਹੈ। ਹਾਲਾਂਕਿ ਉਨ੍ਹਾਂ ਦੀ ਲਵ ਲਾਈਫ ਨੂੰ ਲੈ
ਕੇ ਅਕਸਰ ਹੀ ਕੋਈ ਨਾ ਕੋਈ ਖਬਰ ਸਾਹਮਣੇ ਆਉਂਦੀ ਰਹਿੰਦੀ ਹੈ। ਹਾਲ ਹੀ 'ਚ ਅਦਾਕਾਰਾ ਦਾ ਨਾਂ ਸਾਊਥ ਦੇ ਸੁਪਰਸਟਾਰ
'ਪ੍ਰਭਾਸ' ਨਾਲ ਜੋੜਿਆ ਜਾ ਰਿਹਾ ਸੀ। ਹਾਲਾਂਕਿ ਦੋਹਾਂ ਸਿਤਾਰਿਆਂ ਨੇ  ਇਨ੍ਹਾਂ ਖਬਰਾਂ 'ਤੇ ਚੁੱਪੀ ਬਣਾਈ ਰੱਖੀ। ਪਰ, ਹੁਣ ਲੱਗਦਾ
ਹੈ ਕਿ ਮਿਸਟਰ ਪਰਫੈਕਟ ਨੇ  ਉਸ ਦੀ ਜ਼ਿੰਦਗੀ 'ਚ ਐਂਟਰੀ ਕਰ ਲਈ ਹੈ।ਦਰਅਸਲ, ਕੁਝ ਮਹੀਨੇ  ਪਹਿਲਾਂ ਹੀ ਖਬਰਾਂ
ਆਈਆਂ ਸਨ ਕਿ ਕ੍ਰਿਤੀ ਬ੍ਰਿਟੇਨ ਦੇ ਇਕ ਬਿਜ਼ਨੈੱ ਸਮੈਨ ਨੂੰ ਡੇਟ ਕਰ ਰਹੀ ਹੈ ਅਤੇ ਹਾਲ ਹੀ 'ਚ ਅਦਾਕਾਰਾ ਦੇ ਜਨਮਦਿਨ
ਦੀਆਂ ਕੁਝ ਤਸਵੀਰਾਂ ਸਾਹਮਣੇ ਆਈਆਂ ਹਨ, ਜਿਸ 'ਚ ਉਹ ਆਪਣੇ ਰੂਮਰਡ ਪ੍ਰੇਮੀ ਕਬੀਰ ਬਾਹੀਆ ਨਾਲ ਇਕ ਟਾਪੂ 'ਤੇ
ਆਪਣਾ ਜਨਮਦਿਨ ਮਨਾਉਂਦੀ ਨਜ਼ਰ ਆ ਰਹੀ ਹੈ।ਤੁਹਾਨੂੰ ਦੱਸ ਦੇਈਏ ਕਿ ਸੋਸ਼ਲ ਮੀਡੀਆ 'ਤੇ ਵਾਇਰਲ ਹੋਈਆਂ ਇਨ੍ਹਾਂ
ਤਸਵੀਰਾਂ ਨੂੰ ਦੇਖ ਕੇ ਉਨ੍ਹਾਂ ਦੇ ਪ੍ਰਸ਼ੰਸਕਾਂ ਦਾ ਮੰਨਣਾ ਹੈ ਕਿ ਅਦਾਕਾਰਾ ਯੂਕੇ ਬੇਸਡ ਬਿਜ਼ਨੈੱ ਸਮੈਨ ਕਬੀਰ ਨੂੰ ਡੇਟ ਕਰ ਰਹੀ ਹੈ,
ਤਸਵੀਰਾਂ 'ਚ ਉਹ ਲਾਲ ਟਾਪ ਅਤੇ ਡੈਨਿਮ ਸ਼ਾਰਟਸ 'ਚ ਨਜ਼ਰ ਆ ਰਹੀ ਹੈ, ਜਦਕਿ ਕਬੀਰ ਨੇ  ਸਫੇਦ ਕਮੀਜ਼ ਪਾਈ ਹੋਈ ਹੈ।
ਹੁਣ ਤੱਕ ਦੋਵਾਂ ਨੇ  ਆਪਣੇ ਰਿਸ਼ਤੇ ਨੂੰ ਅਧਿਕਾਰਤ ਨਹੀਂ ਕੀਤਾ ਹੈ ਅਤੇ ਨਾ ਹੀ ਇਨ੍ਹਾਂ ਅਫਵਾਹਾਂ 'ਤੇ ਕੋਈ ਪ੍ਰਤੀਕਿਰਿਆ ਦਿੱਤੀ
ਹੈ। ਇਸ ਤੋਂ ਪਹਿਲਾਂ ਵੀ ਨਵੇਂ ਸਾਲ 2024 ਦੌਰਾਨ ਦੋਵਾਂ ਦੀਆਂ ਇਕੱਠੇ  ਪਾਰਟੀ ਕਰਨ ਦੀਆਂ ਤਸਵੀਰਾਂ ਵਾਇਰਲ ਹੋਈਆਂ
ਸਨ।ਕ੍ਰਿਤੀ ਦਾ ਰੂਮਰਡ ਪ੍ਰੇਮੀ ਕਬੀਰ ਪੇਸ਼ੇ ਤੋਂ ਕਾਰੋਬਾਰੀ ਹੈ ਅਤੇ ਲੰਡਨ 'ਚ ਰਹਿੰਦਾ ਹੈ। ਉਸ ਦੇ ਪਿਤਾ ਕੁਲਜਿੰਦਰ ਬਾਹੀਆ
ਸਾਊਥਾਲ ਟਰੈਵਲ ਨਾਮਕ ਯੂਕੇ ਦੀ ਸਭ ਤੋਂ ਵਧੀਆ ਟਰੈਵਲ ਕੰਪਨੀ ਦੇ ਮਾਲਕ ਹਨ। ਕਬੀਰ ਦੇ ਕਈ ਕ੍ਰਿਕਟਰਾਂ ਨਾਲ
ਨਜ਼ਦੀਕੀ ਸਬੰਧ ਹਨ। ਉਹ ਮਹਿੰਦਰ ਸਿੰਘ ਧੋਨੀ ਅਤੇ ਉਸਦੇ ਪਰਿਵਾਰ ਦੇ ਕਰੀਬ ਹੈ ਅਤੇ ਹਾਰਦਿਕ ਪੰਡਯਾ-ਨਤਾਸ਼ਾ
ਸਟੈਨਕੋਵਿਚ ਦੇ ਵਿਆਹ ਵਿੱਚ ਵੀ ਦੇਖਿਆ ਗਿਆ ਸੀ।

ਚੋਪਾਲ ਮਗਰੋਂ ਹੁਣ 'ਅਰਹਾ ਪ੍ਰੋਡਕਸ਼ਨ'
ਦੇ ਯੂਟਿਊਬ ਚੈਨਲ 'ਤੇ ਰਿਲੀਜ਼ ਹੋਈ
ਲਘੂ ਫ਼ਿਲਮ 'ਨੂਰੀ ਰਿਟਰਨਜ਼'

 ਐਕਸ਼ਨ ਫ਼ਿਲਮ ਨਿਰਦੇਸ਼ਕ ਰੋਹਿਤ ਸ਼ੈੱਟੀ ਦੇ ਜਾਨਲੇਵਾ ਟੀਵੀ ਰਿਐਲਿਟੀ ਸ਼ੋਅ 'ਖਤਰੋਂ
ਕੇ ਖਿਲਾੜੀ' ਦਾ 14ਵਾਂ ਸੀਜ਼ਨ ਸ਼ੁਰੂ ਹੋ ਗਿਆ ਹੈ। 'ਖਤਰੋਂ ਕੇ ਖਿਲਾੜੀ 14' ਦੇ ਦੋ
ਐਪੀਸੋਡ ਵੀ ਪ੍ਰਸਾਰਿਤ ਹੋ ਚੁੱਕੇ ਹਨ। ਹੁਣ 'ਬਿੱਗ ਬੌਸ' ਫੇਮ ਆਸਿਮ ਰਿਆਜ਼ ਨੂੰ
ਆਪਣੇ ਗੁੱਸੇ ਅਤੇ ਸਹਿ ਪ੍ਰਤੀਯੋਗੀਆਂ ਨੂੰ ਬੇਇੱਜ਼ਤ ਕਰਨ ਕਾਰਨ ਸ਼ੋਅ ਤੋਂ ਬਾਹਰ ਕਰ
ਦਿੱਤਾ ਗਿਆ ਹੈ। ਉਦੋਂ ਤੋਂ ਹੀ ਆਸਿਮ ਦੇ ਪ੍ਰਸ਼ੰਸਕ ਉਨ੍ਹਾਂ ਦੇ ਸਮਰਥਨ 'ਚ ਸਾਹਮਣੇ ਆਏ
ਹਨ। ਆਸਿਮ ਰਿਆਜ਼ ਨੂੰ 27 ਜੁਲਾਈ ਤੋਂ ਸ਼ੁਰੂ ਹੋਏ ਸ਼ੋਅ 'ਖਤਰੋਂ ਕੇ ਖਿਲਾੜੀ 14' ਤੋਂ
ਬਾਹਰ ਕਰ ਦਿੱਤਾ ਗਿਆ ਹੈ। ਰੋਹਿਤ ਸ਼ੈੱਟੀ ਨੇ  ਵੀ ਉਨ੍ਹਾਂ ਨੂੰ ਖੂਬ ਝਿੜਕਿਆ ਹੈ। 'ਖਤਰੋਂ
ਕੇ ਖਿਲਾੜੀ 14' ਤੋਂ ਆਸਿਮ ਦੇ ਬਾਹਰ ਹੋਣ ਤੋਂ ਬਾਅਦ ਸੋਸ਼ਲ ਮੀਡੀਆ 'ਤੇ ਵੀ ਜੰਗ
ਛਿੜ ਗਈ ਹੈ।ਦੱਸ ਦੇਈਏ ਕਿ 'ਖਤਰੋਂ ਕੇ ਖਿਲਾੜੀ 14' 'ਚ ਆਸਿਮ ਰਿਆਜ਼ ਕਾਫੀ
ਘੁਮੰਡੀ ਨਜ਼ਰ ਆ ਰਹੇ ਹਨ। ਇੱਥੇ ਉਹ ਆਪਣੀ ਜੀਵਨ ਸ਼ੈਲੀ ਅਤੇ ਦੌਲਤ ਦਾ
ਪ੍ਰਦਰਸ਼ਨ ਕਰ ਰਿਹਾ ਸੀ। ਹੋਇਆ ਇਹ ਕਿ ਉਹ ਓਵਰ ਆਤਮਵਿਸ਼ਵਾਸ ਕਾਰਨ
ਪਹਿਲੇ ਦਿਨ ਹੀ ਟਾਸਕ ਹਾਰ ਗਿਆ। ਉਹ ਦੂਜੇ ਸਟੰਟ 'ਚ ਵੀ ਅਸਫ਼ਲ ਰਿਹਾ। ਇਹ
ਇੱਕ ਏਰੀਅਲ ਸਟੰਟ ਸੀ, ਜਿਸ 'ਚ ਆਸਿਮ ਨਾਲ ਆਸ਼ੀਸ਼ ਮੇਹਰੋਤਰਾ ਅਤੇ ਨਿਯਤੀ
ਫਤਨਾਨੀ ਸ਼ਾਮਲ ਸਨ। ਇਸ ਸਟੰਟ 'ਚ ਹਾਰਨ ਤੋਂ ਬਾਅਦ ਆਸਿਮ ਨੇ  ਕਿਹਾ ਕਿ ਜੇਕਰ
ਕੋਈ ਇਹ ਸਟੰਟ ਕਰ ਦੇਵੇ ਤਾਂ ਉਹ ਇੱਕ ਰੁਪਿਆ ਨਹੀਂ ਲਵੇਗਾ। ਸ਼ੋਅ ਦੇ ਹੋਸਟ ਰੋਹਿਤ
ਨੇ  ਕਿਹਾ ਕਿ ਕੋਈ ਵੀ ਟਾਸਕ ਕਰਨ ਤੋਂ ਪਹਿਲਾਂ ਟ੍ਰੇਨਰ ਖੁਦ ਕਰਦੇ ਹਨ ਅਤੇ ਫਿਰ ਇਸ
ਨੂੰ ਸ਼ੋਅ 'ਚ ਲਾਗੂ ਕੀਤਾ ਜਾਂਦਾ ਹੈ ਪਰ ਆਸਿਮ ਨੇ  ਹੋਸਟ ਰੋਹਿਤ ਸ਼ੈੱਟੀ ਨਾਲ ਬਹਿਸ
ਕਰਨੀ ਸ਼ੁਰੂ ਕਰ ਦਿੱਤੀ। ਰੋਹਿਤ ਨੇ  ਆਸਿਮ ਨੂੰ ਕਿਹਾ, 'ਤੁਹਾਡੀ ਕੀ ਸਮੱਸਿਆ ਹੈ, ਕੱਲ੍ਹ
ਵੀ ਤੁਸੀਂ ਬਕਵਾਸ ਕੀਤੀ ਸੀ ਤਾਂ ਆਸਿਮ ਵਿੱਚ ਬੋਲਦੇ ਹਨ ਅਤੇ ਰੋਹਿਤ ਨੇ  ਉਸ ਨੂੰ
ਟੋਕਦੇ ਹੋਏ ਕਿਹਾ, 'ਮੇਰੀ ਗੱਲ ਸੁਣੋ, ਨਹੀਂ ਤਾਂ ਮੈਂ ਤੈਨੂੰ ਚੁੱਕ ਕੇ ਇੱਥੇ ਸੁੱਟ ਦਿਆਂਗਾ, ਮੇਰੇ
ਨਾਲ ਬਤਮੀਜ਼ੀ ਨਹੀਂ ਕਰਨਾ।' ਇਸ ਦੌਰਾਨ ਆਸਿਮ ਸਿੱਧਾ ਰੋਹਿਤ ਵੱਲ ਜਾਂਦਾ ਹੈ, ਫਿਰ
ਅਭਿਸ਼ੇਕ ਨੇ  ਆਸਿਮ ਨੂੰ ਵਾਪਸ ਜਾਣ ਲਈ ਕਿਹਾ, ਪਰ ਰੋਹਿਤ ਅਭਿਸ਼ੇਕ ਨੂੰ ਰੋਕ ਦਿੰਦੇ
ਹਨ। ਇਸ ਤੋਂ ਬਾਅਦ ਆਸਿਮ ਗੁੱਸੇ 'ਚ ਆ ਜਾਂਦਾ ਹੈ ਅਤੇ ਸਾਰਿਆਂ ਨੂੰ ਲੂਜ਼ਰ ਕਹਿਣਾ
ਸ਼ੁਰੂ ਕਰ ਦਿੰਦਾ ਹੈ।
ਆਸਿਮ ਰਿਆਜ਼ ਨੇ  ਦਿਖਾਇਆ ਘੁਮੰਡ
ਆਸਿਮ ਨੇ  ਅਭਿਸ਼ੇਕ ਅਤੇ ਸਾਰੇ ਮੁਕਾਬਲੇਬਾਜ਼ਾਂ ਨੂੰ ਲੂਜ਼ਰ ਕਿਹਾ ਅਤੇ ਨਾਲ ਹੀ ਹੋਰ ਵੀ
ਬੁਰਾ ਭਲਾ ਕਿਹਾ, 'ਤੁਹਾਨੂੰ ਸ਼ੋਅ ਤੋਂ ਜੋ ਪੈਸਾ ਮਿਲ ਰਿਹਾ ਹੈ, ਉਸ ਤੋਂ ਤਿੰਨ ਗੁਣਾ ਮੈਂ
ਕਮਾਉਂਦਾ ਹਾਂ, ਮੈਂ 6 ਮਹੀਨਿਆਂ 'ਚ 4 ਵਾਰ ਕਾਰਾਂ ਬਦਲਦਾ ਹਾਂ। ਮੈਨੂੰ ਪੈਸਿਆਂ ਦੀ ਲੋੜ
ਨਹੀਂ, ਮੈਂ ਇੱਥੇ ਪੈਸੇ ਲਈ ਨਹੀਂ ਆਇਆ, ਮੈਂ ਇੱਥੇ ਆਪਣੇ ਪ੍ਰਸ਼ੰਸਕਾਂ ਦਾ ਸਮਰਥਨ
ਕਰਨ ਆਇਆ ਹਾਂ, ਤੁਹਾਡੇ ਲੂਜ਼ਰ ਲਈ ਨਹੀਂ, ਮੇਰੇ ਕਾਰਨ ਹੀ ਇਸ ਸ਼ੋਅ ਦੀ ਚਰਚਾ
ਹੋ ਰਹੀ ਹੈ। ਮੈਂ ਇੱਕ ਸ਼ੋਅ ਕਰ ਰਿਹਾ ਹਾਂ, ਨਹੀਂ ਤਾਂ ਇਹ ਸ਼ੋਅ ਆਉਂਦੇ-ਜਾਂਦੇ ਰਹਿੰਦੇ
ਹਨ, ਕਿਸੇ ਨੂੰ ਪਤਾ ਵੀ ਨਹੀਂ ਹੁੰਦਾ।'

ਪੰਜਾਬ ਦੀ 'ਕੈਟਰੀਨਾ ਕੈਫ'
ਸ਼ਹਿਨਾਜ਼ ਗਿੱਲ ਦਾ ਭੂਤ
ਨਾਲ ਹੋਇਆ ਸਾਹਮਣਾ

'ਖਤਰੋਂ ਕੇ ਖਿਲਾੜੀ 14' 'ਚ
ਆਸਿਮ ਰਿਆਜ਼ ਨੇ  ਦਿਖਾਇਆ

ਪੈਸਿਆਂ ਦਾ ਘੁਮੰਡ

ਜਨਮਦਿਨ ਮੌਕੇ SANJAY
DUTT ਨੇ  ਖੁਦ ਨੂੰ ਗਿਫ਼ਟ

ਕੀਤੀ ਕਾਰ

 ਹਿੰਦੀ ਸਿਨੇ ਮਾ ਦੇ ਮਸ਼ਹੂਰ ਅਦਾਕਾਰ ਸੰਜੇ ਦੱਤ ਨੇ  29 ਜੁਲਾਈ ਨੂੰ ਆਪਣਾ
65ਵਾਂ ਜਨਮਦਿਨ ਮਨਾਇਆ। ਇਸ ਮੌਕੇ ਉਨ੍ਹਾਂ ਨੇ  ਆਪਣੇ ਆਪ ਨੂੰ ਖਾਸ
ਤੋਹਫਾ ਦਿੱਤਾ। ਆਪਣੇ 65ਵੇਂ ਜਨਮਦਿਨ 'ਤੇ, ਸੰਜੇ ਨੇ  ਆਪਣੇ ਆਪ ਨੂੰ ਇੱਕ
ਚਮਕਦਾਰ ਨਵੀਂ ਕਾਰ ਗਿਫਟ ਕੀਤੀ। ਨਵੀਂ ਕਾਰ ਦੇ ਨਾਲ ਅਦਾਕਾਰ ਦਾ
ਇਹ ਵੀਡੀਓ ਹੁਣ ਸੋਸ਼ਲ ਮੀਡੀਆ 'ਤੇ ਵਾਇਰਲ ਹੋ ਰਿਹਾ ਹੈ। ਫੋਟੋਗ੍ਰਾਫਰ
ਵਾਇਰਲ ਭਯਾਨੀ ਨੇ  ਆਪਣੇ ਇੰਸਟਾਗ੍ਰਾਮ ਅਕਾਊਂਟ 'ਤੇ ਸੰਜੇ ਦੱਤ ਦੀ ਨਵੀਂ
ਕਾਰ ਦਾ ਵੀਡੀਓ ਸ਼ੇਅਰ ਕੀਤਾ ਹੈ। ਵੀਡੀਓ 'ਚ ਦੇਖਿਆ ਜਾ ਸਕਦਾ ਹੈ ਕਿ
ਸੰਜੇ ਦੀ ਨਵੀਂ SUV ਬਲੈਕ ਕਲਰ ਦੀ ਹੈ ਅਤੇ ਬਹੁਤ ਹੀ ਲਗਜ਼ਰੀ ਹੈ।
ਉਹ ਇਸ ਨੂੰ ਚਲਾਉਂਦਾ ਨਜ਼ਰ ਆ ਰਿਹਾ ਹੈ। ਵੀਡੀਓ ਨੂੰ ਦੇਖ ਕੇ ਅਦਾਕਾਰ
ਦੇ ਪ੍ਰਸ਼ੰਸਕ ਕਾਫੀ ਖੁਸ਼ ਹਨ ਅਤੇ ਉਨ੍ਹਾਂ ਨੂੰ ਇਸ ਲਗਜ਼ਰੀ ਕਾਰ ਲਈ
ਵਧਾਈ ਦੇ ਰਹੇ ਹਨ।ਕੰਮ ਦੀ ਗੱਲ ਕਰੀਏ ਤਾਂ ਸੰਜੇ ਦੱਤ ਜਲਦੀ ਹੀ ਅਜੇ
ਦੇਵਗਨ, ਮਰੁਣਾਲ ਠਾਕੁਰ ਅਤੇ ਕੁਬਰਾ ਸੈਤ ​​ਨਾਲ ਫਿਲਮ 'ਸਨ ਆਫ
ਸਰਦਾਰ 2' 'ਚ ਨਜ਼ਰ ਆਉਣਗੇ।

ਹਾਰਦਿਕ
ਪੰਡਯਾ ਨੂੰ ਸਤਾ
ਰਹੀ ਹੈ ਆਪਣੇ
ਪੁੱਤਰ ਦੀ ਯਾਦ,
ਵੀਡੀਓ ਸ਼ੇਅਰ
ਕਰਕੇ ਕੀਤਾ
ਜਨਮਦਿਨ
ਵਿਸ਼

ਹਾਲ ਹੀ 'ਚ ਸਰਬੀਆਈ ਅਦਾਕਾਰਾ ਨਤਾਸ਼ਾ ਸਟੈਨਕੋਵਿਚ ਅਤੇ ਭਾਰਤੀ ਕ੍ਰਿਕਟਰ ਹਾਰਦਿਕ ਪੰਡਯਾ ਨੇ  ਆਪਣੇ ਵੱਖ ਹੋਣ ਦਾ ਐਲਾਨ ਕੀਤਾ ਹੈ।
ਹਾਲਾਂਕਿ ਅੱਜ ਹਾਰਦਿਕ ਅਤੇ ਨਤਾਸ਼ਾ ਦੇ ਬੇਟੇ ਅਗਸਤਿਆ ਦਾ ਜਨਮਦਿਨ ਹੈ। ਜੀ ਹਾਂ, ਅੱਜ ਯਾਨੀ 30 ਜੁਲਾਈ ਨੂੰ ਅਗਸਤਿਆ ਚਾਰ ਸਾਲ ਦੇ ਹੋ ਗਏ
ਹਨ। ਨਤਾਸ਼ਾ ਨੇ  ਆਪਣੇ ਬੇਟੇ ਨੂੰ ਲੈ ਕੇ ਕੋਈ ਪੋਸਟ ਸ਼ੇਅਰ ਨਹੀਂ ਕੀਤੀ ਹੈ ਪਰ ਹਾਰਦਿਕ ਦਾ ਆਪਣੇ ਬੇਟੇ ਲਈ ਪਿਆਰ ਇਕ ਵਾਰ ਫਿਰ ਤੋਂ ਵਧ ਗਿਆ
ਹੈ।ਹਾਰਦਿਕ ਨੇ  ਬੇਟੇ ਅਗਸਤਿਆ ਦੇ ਜਨਮਦਿਨ 'ਤੇ ਇਕ ਬਹੁਤ ਹੀ ਪਿਆਰਾ ਵੀਡੀਓ ਸ਼ੇਅਰ ਕੀਤਾ ਹੈ। ਇਸ ਵੀਡੀਓ ਨੂੰ ਸ਼ੇਅਰ ਕਰਦੇ ਹੋਏ ਕ੍ਰਿਕਟਰ
ਨੇ  ਇਸ ਦੇ ਕੈਪਸ਼ਨ 'ਚ ਲਿਖਿਆ ਹੈ, 'You keep me going every single day! Happy birthday to my partner in
crime, my whole heart, my Agu ❤️  Love you beyond words 🥰🥰🥰। ਜੇਕਰ ਵੀਡੀਓ ਦੀ ਗੱਲ ਕਰੀਏ ਤਾਂ ਇਸ
ਵੀਡੀਓ 'ਚ ਪਿਤਾ-ਪੁੱਤਰ ਦੀ ਖਾਸ ਸਾਂਝ ਨਜ਼ਰ ਆ ਰਹੀ ਹੈ। ਵੀਡੀਓ 'ਚ ਸਾਫ ਦੇਖਿਆ ਜਾ ਸਕਦਾ ਹੈ ਕਿ ਹਾਰਦਿਕ ਆਪਣੇ ਬੇਟੇ ਨਾਲ ਕਾਫੀ ਮਸਤੀ
ਕਰ ਰਹੇ ਹਨ। ਇਸ ਤੋਂ ਪਹਿਲਾਂ ਵੀ ਹਾਰਦਿਕ ਨੇ  ਨਤਾਸ਼ਾ ਦੀ ਪੋਸਟ 'ਤੇ ਕੁਮੈਂਟ ਕੀਤਾ ਸੀ। ਜੀ ਹਾਂ, ਨਤਾਸ਼ਾ ਨੇ  ਇੰਸਟਾਗ੍ਰਾਮ 'ਤੇ ਆਪਣੇ ਬੇਟੇ ਨਾਲ ਕਈ
ਤਸਵੀਰਾਂ ਸ਼ੇਅਰ ਕੀਤੀਆਂ ਸਨ, ਜਿਨ੍ਹਾਂ 'ਤੇ ਹਾਰਦਿਕ ਨੇ  ਕੁਮੈਂਟ ਕੀਤਾ ਸੀ। ਹਾਰਦਿਕ ਦੇ ਕੁਮੈਂਟ ਨੂੰ ਦੇਖ ਕੇ ਲੋਕਾਂ ਨੇ  ਕਿਹਾ ਕਿ ਕ੍ਰਿਕਟਰ ਨੂੰ ਆਪਣੇ ਬੇਟੇ
ਦੀਆਂ ਯਾਦਾਂ ਨੇ  ਸਤਾਇਆ ਹੋਇਆ ਹੈ। ਹੁਣ ਭਾਈ, ਪਿਉ-ਪੁੱਤ ਦਾ ਰਿਸ਼ਤਾ ਕੁਝ ਇਸ ਤਰ੍ਹਾਂ ਦਾ ਹੈ। ਹਾਰਦਿਕ ਅਕਸਰ ਇੰਸਟਾਗ੍ਰਾਮ 'ਤੇ ਆਪਣੇ ਬੱਚੇ
ਨਾਲ ਪੋਸਟ ਸ਼ੇਅਰ ਕਰਦੇ ਰਹਿੰਦੇ ਹਨ।



ਬੀਤੇ ਦਿਨ ਇਜ਼ਰਾਈਲ ਦੇ ਪ੍ਰਧਾਨ ਮੰਤਰੀ ਨੇ ਤਨਯਾਹੂ ਨਾਲ
ਮੁਲਾਕਾਤ ਤੋਂ ਬਾਅਦ ਡੋਨਾਲਡ ਟਰੰਪ ਦਾ ਦਾਅਵਾ ਕਿ ਜੇਕਰ ਮੈਂ ਚੋਣਾਂ
ਹਾਰ ਗਿਆ ਤਾ ਤੀਜਾ ਵਿਸ਼ਵ ਯੁੱਧ ਹੋ ਸਕਦਾ ਹੈ। ਡੋਨਾਲਡ ਟਰੰਪ ਨੇ
ਬੀਤੇ ਦਿਨ ਇਜਰਾਈਲ ਦੇ ਪ੍ਰਧਾਨ ਮੰਤਰੀ ਨੇ ਤਨਯਾਹੂ ਅਤੇ ਉਨ੍ਹਾਂ ਦੀ
ਪਤਨੀ ਸਾਰਾ ਦਾ ਅਮਰੀਕਾ ਦੇ ਫਲੋਰੀਡਾ ਵਿਚ ਸਥਿੱਤ ਆਪਣੀ
ਰਿਹਾਇਸ਼ 'ਤੇ ਸਵਾਗਤ ਕੀਤਾ। ਇੱਥੇ ਦੱਸਣਯੋਗ ਹੈ ਕਿ ਸੰਯੁਕਤ ਰਾਜ
ਵਿੱਚ ਨਵੰਬਰ ਵਿੱਚ ਹੋਣ ਵਾਲੀਆਂ ਰਾਸ਼ਟਰਪਤੀ ਚੋਣਾਂ ਵਿੱਚ ਖੜ੍ਹੇ
ਰਿਪਬਲਿਕਨ ਪਾਰਟੀ ਦੇ ਉਮੀਦਵਾਰ ਡੋਨਾਲਡ ਟਰੰਪ ਨੇ  ਨੇ ਤਨਯਾਹੂ
ਅਤੇ ਉਨ੍ਹਾਂ ਦੀ ਪਤਨੀ ਸਾਰਾ ਦਾ ਫਲੋਰੀਡਾ ਸਥਿਤ ਰਿਹਾਇਸ਼ 'ਤੇ
ਸਵਾਗਤ ਕੀਤਾ। ਇਨ੍ਹਾਂ ਨੇ ਤਾਵਾਂ ਦੀ ਗੱਲਬਾਤ ਦੌਰਾਨ ਡੋਨਾਲਡ
ਟਰੰਪ ਨੇ  ਦਾਅਵਾ ਕੀਤਾ ਕਿ ਜੇਕਰ ਮੈਂ ਚੋਣਾਂ 'ਚ ਹਾਰ ਗਿਆ ਤਾਂ
ਦੁਨੀਆ 'ਚ ਮੌਜੂਦਾ ਜੰਗ ਵਰਗਾ ਮਾਹੌਲ ਤੀਸਰੇ ਵਿਸ਼ਵ ਯੁੱਧ ਦਾ
ਕਾਰਨ ਬਣ ਸਕਦਾ ਹੈ। ਨੇ ਤਨਯਾਹੂ ਨਾਲ ਗੱਲਬਾਤ ਦੌਰਾਨ ਟਰੰਪ ਨੇ
ਰਾਸ਼ਟਰਪਤੀ ਚੋਣ ਲਈ ਡੈਮੋਕ੍ਰੇਟਿਕ ਪਾਰਟੀ 'ਤੇ ਝੁਕਣ ਦੀ ਚਾਹਵਾਨ
ਕਮਲਾ ਹੈਰਿਸ 'ਤੇ ਚੁਟਕੀ ਲੈਂਦੇ ਹੋਏ ਕਿਹਾ ਕਿ ਉਹ ਮੱਧ ਪੂਰਬ ਦੇ
ਮਾਮਲਿਆਂ ਨੂੰ ਲੈ ਕੇ ਸਭ ਤੋਂ ਖਰਾਬ ਹੈ। ਇਜ਼ਰਾਈਲ ਅਤੇ ਹਮਾਸ
ਵਿਚਕਾਰ ਚੱਲ ਰਿਹਾ ਟਕਰਾਅ ਜੇਕਰ ਜਲਦੀ ਹੱਲ ਨਾ ਕੀਤਾ ਗਿਆ
ਤਾਂ ਇੱਕ ਸਰਬ-ਵਿਆਪਕ ਯੁੱਧ ਵਿੱਚ ਬਦਲ ਸਕਦਾ ਹੈ। ਜੇਕਰ ਮੈਂ
ਨਵੰਬਰ 'ਚ ਹੋਣ ਵਾਲੀਆਂ ਚੋਣਾਂ ਜਿੱਤਦਾ ਹਾਂ ਤਾਂ ਜੰਗ ਨੂੰ ਰੋਕਣਾ
ਸੰਭਵ ਹੈ। ਜਦਕਿ ਭਾਰਤੀ ਮੂਲ ਦੀ ਕਮਲਾ ਹੈਰਿਸ ਸੰਯੁਕਤ ਰਾਜ
ਵਿੱਚ ਟਰੰਪ ਦੇ ਮੁਕਾਬਲੇ ਚ’ ਡੈਮੋਕਰੇਟਿਕ ਪਾਰਟੀ ਦੀ ਰਾਸ਼ਟਰਪਤੀ
ਉਮੀਦਵਾਰ ਵਜੋਂ ਸਾਹਮਣੇ ਆਈ ਹੈ। ਬਰਾਕ ਅਤੇ ਮਿਸ਼ੇਲ ਓਬਾਮਾ
ਕਮਲਾ ਹੈਰਿਸ ਦਾ ਸਮਰਥਨ ਕਰਦੇ ਹਨ। ਟਰੰਪ ਨੇ  ਦਾਅਵਾ ਕੀਤਾ
ਕਿ 'ਅਸੀਂ ਦੇਖਾਂਗੇ ਕਿ ਸਥਿਤੀ ਕਿਵੇਂ ਅੱਗੇ ਵਧਦੀ ਹੈ। ਜੇਕਰ ਅਸੀਂ
ਚੋਣਾਂ ਜਿੱਤ ਜਾਂਦੇ ਹਾਂ, ਤਾਂ ਜੰਗ ਨੂੰ ਰੋਕਣਾ ਸੰਭਵ ਹੈ। ਇਹ ਬਹੁਤ
ਸਧਾਰਨ ਹੈ, ਪਰ ਜੇਕਰ ਅਸੀਂ ਚੋਣ ਹਾਰ ਜਾਂਦੇ ਹਾਂ, ਤਾਂ ਮੱਧ ਪੂਰਬ
ਵਿੱਚ ਇੱਕ ਵੱਡੀ ਜੰਗ ਹੋ ਸਕਦੀ ਹੈ, ਸ਼ਾਇਦ ਇੱਕ ਤੀਜਾ ਵਿਸ਼ਵ ਯੁੱਧ
ਵੀ ਹੋ ਸਕਦਾ ਹੈ। ਅਸੀਂ ਤੀਜੇ ਵਿਸ਼ਵ ਯੁੱਧ ਦੇ ਓਨੇ  ਹੀ ਨੇ ੜੇ ਹਾਂ ਜਿੰਨੇ
ਅਸੀਂ ਦੂਜੇ ਵਿਸ਼ਵ ਯੁੱਧ ਤੋਂ ਬਾਅਦ ਆਏ ਹਾਂ, ਪਰ ਹੁਣ ਵਿਸ਼ਵ ਯੁੱਧ
ਦਾ ਖ਼ਤਰਾ ਸਭ ਤੋਂ ਵੱਡਾ ਹੈ। ਕਿਉਂਕਿ ਅਯੋਗ ਲੋਕ ਹੁਣ ਦੇਸ਼ ਨੂੰ ਚਲਾ
ਰਹੇ ਹਨ।' ਨੇ ਤਨਯਾਹੂ ਨੇ  ਟਰੰਪ ਨਾਲ ਮੁਲਾਕਾਤ ਤੋਂ ਪਹਿਲਾਂ ਇਸ
ਹਫ਼ਤੇ ਦੇ ਸ਼ੁਰੂ ਵਿਚ ਵਾਸ਼ਿੰਗਟਨ ਵਿਚ ਕਮਲਾ ਹੈਰਿਸ ਨਾਲ ਵੀ
ਮੁਲਾਕਾਤ ਕੀਤੀ ਸੀ।

ਅਮਰੀਕਾ ਦੇ ਸਾਬਕਾ ਰਾਸ਼ਟਰਪਤੀ ਡੋਨਾਲਡ ਟਰੰਪ ਵੀ ਪੈਰਿਸ ਓਲੰਪਿਕ ਖੇਡਾਂ ਦੇ ਉਦਘਾਟਨੀ ਸਮਾਰੋਹ ਦੀ ਆਲੋਚਨਾ ਕਰਨ
ਵਾਲਿਆਂ ਵਿਚ ਸ਼ਾਮਲ ਹੋ ਗਏ ਹਨ ਅਤੇ ਇਸ ਨੂੰ 'ਨਿਰਾਦਰਜਨਕ' ਕਰਾਰ ਦਿੱਤਾ ਹੈ। ਆਲੋਚਕ ਇੱਕ ਦ੍ਰਿਸ਼ ਲਈ ਉਦਘਾਟਨੀ
ਸਮਾਰੋਹ ਦੀ ਆਲੋਚਨਾ ਕਰ ਰਹੇ ਹਨ ਜਿਸ ਵਿੱਚ ਉਹ ਕਹਿੰਦੇ ਹਨ ਕਿ ਲਿਓਨਾਰਡੋ ਦਾ ਵਿੰਚੀ ਦੀ ਮਸ਼ਹੂਰ ਪੇਂਟਿੰਗ 'ਦਿ ਲਾਸਟ
ਸਪਰ' ਦਾ ਮਜ਼ਾਕ ਉਡਾਇਆ ਗਿਆ ਹੈ।  ਅਮਰੀਕਾ 'ਚ 5 ਨਵੰਬਰ ਨੂੰ ਹੋਣ ਵਾਲੀਆਂ ਆਮ ਚੋਣਾਂ ਲਈ ਰਿਪਬਲਿਕਨ ਪਾਰਟੀ ਦੇ
ਰਾਸ਼ਟਰਪਤੀ ਅਹੁਦੇ ਦੇ ਉਮੀਦਵਾਰ ਟਰੰਪ ਨੇ  ਸੋਮਵਾਰ ਰਾਤ ਫੌਕਸ ਨਿਊਜ਼ 'ਤੇ ਇਕ ਪ੍ਰੋਗਰਾਮ 'ਦਿ ਇਨਗ੍ਰਾਹਮ ਐਂਗਲ' 'ਚ ਕਿਹਾ,
'ਮੇਰਾ ਮੰਨਣਾ ਹੈ ਕਿ ਉਦਘਾਟਨ ਸਮਾਰੋਹ ਅਪਮਾਨਜਨਕ ਸੀ।' ਮੈਂ ਸੱਚਮੁੱਚ ਮੰਨਦਾ ਹਾਂ ਕਿ ਇਹ ਅਪਮਾਨਜਨਕ ਸੀ।” ਟਰੰਪ ਨੇ
ਇੱਕ ਸਵਾਲ ਦੇ ਜਵਾਬ ਵਿੱਚ ਕਿਹਾ, “ਮੈਂ ਇੱਕ ਖੁੱਲੇ ਦਿਮਾਗ ਵਾਲਾ ਵਿਅਕਤੀ ਹਾਂ, ਪਰ ਮੈਨੂੰ ਲੱਗਦਾ ਹੈ ਕਿ ਉਸਨੇ  ਜੋ ਕੀਤਾ ਉਹ
ਅਪਮਾਨਜਨਕ ਸੀ।” ਸਦਨ ਦੇ ਸਪੀਕਰ ਮਾਈਕ ਜੌਹਨਸਨ ਨੇ  ਵੀ ਉਦਘਾਟਨ ਸਮਾਰੋਹ ਦੀ ਆਲੋਚਨਾ ਕੀਤੀ। 
ਜੌਹਨਸਨ ਨੇ  ਟਵਿੱਟਰ 'ਤੇ ਇਕ ਪੋਸਟ ਵਿਚ ਕਿਹਾ, "ਲਾਸਟ ਸਪਰ ਦਾ ਮਜ਼ਾਕ ਉਲੰਪਿਕ ਖੇਡਾਂ ਦੇ ਉਦਘਾਟਨੀ ਸਮਾਰੋਹ ਨੂੰ ਦੇਖ
ਰਹੇ ਦੁਨੀਆ ਭਰ ਦੇ ਈਸਾਨੀ ਧਰਮ ਦੇ ਪੈਰੋਕਾਰਾਂ ਲਈ ਹੈਰਾਨ ਕਰਨ ਵਾਲਾ ਅਤੇ ਅਪਮਾਨਜਨਕ ਸੀ। ਉਨ੍ਹਾਂ ਕਿਹਾ, ''ਅੱਜ ਸਾਡੇ
ਵਿਸ਼ਵਾਸ ਅਤੇ ਪਰੰਪਰਾਗਤ ਕਦਰਾਂ-ਕੀਮਤਾਂ 'ਤੇ ਹਮਲੇ ਦੀ ਕੋਈ ਸੀਮਾ ਨਹੀਂ ਹੈ, ਪਰ ਅਸੀਂ ਜਾਣਦੇ ਹਾਂ ਕਿ ਸੱਚਾਈ ਅਤੇ ਨੈ ਤਿਕਤਾ
ਦੀ ਹਮੇਸ਼ਾ ਜਿੱਤ ਹੋਵੇਗੀ। ਚਾਨਣ ਹਨੇ ਰੇ ਵਿੱਚ ਰੌਸ਼ਨੀ ਫੈਲਾਉਂਦਾ ਹੈ ਅਤੇ ਹਨੇ ਰਾ ਕਦੇ ਵੀ ਇਸ ਨੂੰ ਕਾਬੂ ਨਹੀਂ ਕਰ ਸਕਿਆ ਹੈ। '

ਟਰੰਪ ਦੀ ਚਿਤਾਵਨੀ; ਜੇਕਰ
ਮੈਂ ਚੋਣਾਂ ਹਾਰ ਗਿਆ ਤਾਂ ਹੋ
ਸਕਦਾ ਹੈ ਤੀਜਾ ਵਿਸ਼ਵ ਯੁੱਧ

ਓਲੰਪਿਕ ਉਦਘਾਟਨੀ ਸਮਾਰੋਹ ਸ਼ਰਮਨਾਕ:
ਟਰੰਪ

ਬ੍ਰਿਟਿਸ਼ ਭਾਰਤੀ
ਵਿਦਿਆਰਥਣ ਨੇ  'ਟੀਮ
ਇੰਡੀਆ' ਲਈ ਜਿੱਤਿਆ

ਚਾਂਦੀ ਦਾ ਤਗਮਾ

 ਲੰਡਨ ਵਿਚ ਰਹਿਣ ਵਾਲੀ 17 ਸਾਲਾ ਭਾਰਤੀ ਸਕੂਲੀ ਵਿਦਿਆਰਥਣ ਨੇ
ਨੀਦਰਲੈਂਡ ਵਿਚ 'ਯੂਰਪੀਅਨ ਗਰਲਜ਼ ਓਲੰਪੀਆਡ ਇਨ
ਇਨਫਾਰਮੈਟਿਕਸ' (ਈ.ਜੀ.ਓ.ਆਈ) ਮੁਕਾਬਲੇ ਵਿਚ 'ਟੀਮ ਇੰਡੀਆ'
ਲਈ ਚਾਂਦੀ ਦਾ ਤਗਮਾ ਜਿੱਤਿਆ ਹੈ। ਇਸ ਮੁਕਾਬਲੇ ਵਿੱਚ ਭਾਰਤੀ ਦਲ ਨੇ
ਚਾਂਦੀ ਦੇ ਤਗਮੇ ਤੋਂ ਇਲਾਵਾ, ਦੋ ਕਾਂਸੀ ਦੇ ਤਗਮੇ ਅਤੇ ਇੱਕ ਸਨਮਾਨਜਨਕ
ਜ਼ਿਕਰ ਨਾਲ ਆਪਣਾ ਸਰਵੋਤਮ ਪ੍ਰਦਰਸ਼ਨ ਕੀਤਾ। ਐਲਨ ਸਕੂਲ ਡੁਲਵਿਚ
ਦੀ ਵਿਦਿਆਰਥਣ ਅਨਿਆ ਗੋਇਲ ਨੇ  ਕੰਪਿਊਟਰ ਸਾਇੰਸ ਵਿੱਚ
ਦਿਲਚਸਪੀ ਰੱਖਣ ਵਾਲੇ ਵਿਦਿਆਰਥੀਆਂ ਲਈ ਇਸ ਵੱਕਾਰੀ
ਅੰਤਰਰਾਸ਼ਟਰੀ ਮੁਕਾਬਲੇ ਵਿੱਚ 50 ਦੇਸ਼ਾਂ ਦੇ ਚੋਟੀ ਦੇ ਕੋਡਰਾਂ ਦੀ ਚੁਣੌਤੀ
ਦਾ ਸਾਹਮਣਾ ਕੀਤਾ। ਇਹ ਮੁਕਾਬਲਾ ਹਫ਼ਤੇ ਦੇ ਅੰਤ ਵਿੱਚ ਵੇਲਡਹੋਵਨ ਵਿੱਚ
ਹੋਇਆ। ਗਣਿਤ ਵਿੱਚ ਦਿਲਚਸਪੀ ਰੱਖਣ ਵਾਲੇ ਵਿਦਿਆਰਥੀਆਂ ਨੇ  ਟੀਮਾਂ
ਲਈ ਸੈੱਟ ਕੀਤੀਆਂ ਚੁਣੌਤੀਆਂ ਦੀ ਇੱਕ ਲੜੀ ਨੂੰ ਹੱਲ ਕਰਨ ਲਈ
ਨਵੀਨਤਾਕਾਰੀ ਹੱਲ ਕੱਢੇ। ਗੋਇਲ ਨੇ  ਕਿਹਾ,"ਮੈਂ ਅਜਿਹੇ ਸਮੇਂ 'ਚ
'ਯੂਰਪੀਅਨ ਗਰਲਜ਼ ਓਲੰਪੀਆਡ ਇਨ ਇਨਫੋਰਮੈਟਿਕਸ' ਵਿੱਚ ਭਾਰਤ
ਲਈ ਚਾਂਦੀ ਦਾ ਤਗਮਾ ਜਿੱਤਣ 'ਤੇ ਬਹੁਤ ਮਾਣ ਮਹਿਸੂਸ ਕਰ ਰਿਹਾ ਹਾਂ ਜਦੋਂ
ਪ੍ਰਤੀਯੋਗੀ ਪ੍ਰੋਗਰਾਮਿੰਗ ਵਿਸ਼ਵ ਭਰ ਵਿੱਚ ਖਾਸ ਕਰਕੇ ਭਾਰਤ ਵਿੱਚ ਸਭ ਤੋਂ
ਪ੍ਰਸਿੱਧ ਖੇਡਾਂ ਵਿੱਚੋਂ ਇੱਕ ਬਿਹਤਰ ਵਜੋਂ ਉੱਭਰ ਰਿਹਾ ਹੈ।'' ਗੋਇਲ ਨੇ
ਆਪਣਾ ਤਮਗਾ 'ਟੀਮ ਇੰਡੀਆ' ਦੇ ਆਪਣੇ ਸਹਿਯੋਗੀ ਸਟਾਫ ਨੂੰ
ਸਮਰਪਿਤ ਕੀਤਾ ਅਤੇ ਕਿਹਾ ਕਿ ਉਨ੍ਹਾਂ ਦੀ ਟੀਮ ਦੇ ਤਿੰਨ ਹੋਰ ਮੈਂਬਰਾਂ ਅਤੇ
ਟੀਮ ਦੀ ਅਗਵਾਈ ਕਰਨ ਵਾਲੀ ਸੋਨੀਆ ਦੀ ਇਸ ਜਿੱਤ ਵਿੱਚ ਵੱਡੀ
ਭੂਮਿਕਾ ਸੀ। ਟੀਮ ਦਾ ਮਾਰਗਦਰਸ਼ਨ 'ਇੰਟਰਨੈ ਸ਼ਨਲ ਓਲੰਪੀਆਡ ਇਨ
ਇਨਫੋਰਮੈਟਿਕਸ' (IOI) ਦੇ ਚਾਂਦੀ ਤਮਗਾ ਜੇਤੂ ਪਾਰਸ ਕਸਮਲਕਰ ਨੇ
ਕੀਤਾ।

ਕੈਨੇ ਡੀਅਨ ਪੁਲਸ ਨੇ  ਪ੍ਰੋਜੈਕਟ ਗੈਸਲਾਈਟ ਵਜੋਂ ਜਾਣੇ ਜਾਂਦੇ ਇੱਕ ਜਬਰੀ ਵਸੂਲੀ ਰਿੰਗ ਵਿੱਚ ਸ਼ਾਮਲ ਹੋਣ ਦੇ ਦੋਸ਼ ਵਿਚ ਭਾਰਤੀ
ਮੂਲ ਦੇ ਛੇ ਲੋਕਾਂ ਨੂੰ ਗ੍ਰਿਫ਼ਤਾਰ ਕੀਤਾ ਹੈ। ਇਸ ਮਾਮਲੇ ਵਿੱਚ ਸੱਤਵੇਂ ਸ਼ੱਕੀ ਖ਼ਿਲਾਫ਼ ਦੇਸ਼ ਵਿਚ ਗ੍ਰਿਫ਼ਤਾਰੀ ਵਾਰੰਟ ਵੀ ਜਾਰੀ ਕੀਤਾ
ਗਿਆ ਹੈ। ਇਹ ਗ੍ਰਿਫ਼ਤਾਰੀਆਂ ਐਡਮਿੰਟਨ ਖੇਤਰ ਵਿੱਚ ਦੱਖਣੀ ਏਸ਼ੀਆਈ ਕਾਰੋਬਾਰੀਆਂ ਨੂੰ ਨਿਸ਼ਾਨਾ ਬਣਾਉਣ ਵਾਲੀ
ਜਬਰਦਸਤੀ ਯੋਜਨਾ ਦੇ ਸਬੰਧ ਵਿੱਚ ਕੀਤੀਆਂ ਗਈਆਂ। ਗ੍ਰਿਫ਼਼ਤਾਰ ਕੀਤੇ ਗਏ ਵਿਅਕਤੀਆਂ ਵਿੱਚ ਜਸ਼ਨਦੀਪ ਕੌਰ (19),
ਗੁਰਕਰਨ ਸਿੰਘ (19), ਮਾਨਵ ਹੀਰ (19), ਪਰਮਿੰਦਰ ਸਿੰਘ (21), ਦੀਵਾਨੂਰ ਆਸ਼ਟ (19) ਅਤੇ ਇੱਕ 17 ਸਾਲਾ ਮੁੰਡਾ ਸ਼ਾਮਲ
ਹੈ। ਗ੍ਰਿਫ਼ਤਾਰ ਕੀਤੇ ਗਏ ਦੋਸ਼ੀਆਂ 'ਤੇ ਕਈ ਗੰਭੀਰ ਅਪਰਾਧਿਕ ਦੋਸ਼ ਹਨ। ਸੱਤ ਮੁਲਜ਼ਮਾਂ ਖ਼ਿਲਾਫ਼ ਕੁੱਲ 54 ਦੋਸ਼ ਲਾਏ ਗਏ ਹਨ।
ਐਡਮੰਟਨ ਪੁਲਸ ਸਰਵਿਸ (ਈ.ਪੀ.ਐਸ) ਵਰਤਮਾਨ ਵਿੱਚ ਇਸ ਜਬਰੀ ਵਸੂਲੀ ਦੀ ਲੜੀ ਨਾਲ ਸਬੰਧਤ 40 ਘਟਨਾਵਾਂ ਦੀ ਜਾਂਚ
ਕਰ ਰਹੀ ਹੈ, ਜਿਨ੍ਹਾਂ ਵਿੱਚੋਂ ਸਭ ਤੋਂ ਤਾਜ਼ਾ ਕਾਵਨਾਗ ਇਲਾਕੇ ਵਿੱਚ ਇੱਕ ਅਪਾਰਟਮੈਂਟ ਬਿਲਡਿੰਗ ਵਿੱਚ ਅੱਗ ਲੱਗਣ ਦੀ ਘਟਨਾ ਹੈ।
25 ਜੁਲਾਈ ਨੂੰ ਐਡਮੰਟਨ ਪੁਲਸ ਸਰਵਿਸ ਅਤੇ ਰਾਇਲ ਕੈਨੇ ਡੀਅਨ ਮਾਉਂਟਿਡ ਪੁਲਸ ਅਫਸਰਾਂ ਨੇ  ਦੱਖਣ-ਪੂਰਬੀ ਐਡਮੰਟਨ
ਵਿੱਚ ਛੇ ਸਥਾਨਾਂ 'ਤੇ ਖੋਜ ਵਾਰੰਟ ਲਾਗੂ ਕੀਤੇ, ਨਤੀਜੇ ਵਜੋਂ ਪੰਜ ਮਰਦਾਂ ਅਤੇ ਇੱਕ ਔਰਤ ਨੂੰ ਗ੍ਰਿਫ਼ਤਾਰ ਕੀਤਾ ਗਿਆ। ਗ੍ਰਿਫ਼ਤਾਰ
ਕੀਤੇ ਗਏ ਵਿਅਕਤੀ ਐਡਮਿੰਟਨ ਖੇਤਰ ਵਿੱਚ ਦੱਖਣੀ ਏਸ਼ੀਆਈ ਕਾਰੋਬਾਰੀ ਮਾਲਕਾਂ ਨੂੰ ਨਿਸ਼ਾਨਾ ਬਣਾਉਣ ਵਾਲੀ ਜਬਰੀ ਵਸੂਲੀ
ਦੀ ਯੋਜਨਾ ਵਿੱਚ ਸ਼ਾਮਲ ਮੰਨੇ  ਜਾਂਦੇ ਹਨ।ਐਡਮੰਟਨ ਪੁਲਸ ਸਰਵਿਸ ਆਰਗੇਨਾਈਜ਼ਡ ਕ੍ਰਾਈਮ ਬ੍ਰਾਂਚ ਦੇ ਕਾਰਜਕਾਰੀ ਇੰਸਪੈਕਟਰ
ਡੇਵਿਡ ਪੈਟਨ ਨੇ  ਕਿਹਾ, "ਸਾਡੇ ਜਾਂਚਕਰਤਾਵਾਂ ਨੇ  ਸਮੀਖਿਆ ਕੀਤੀ। ਜਾਣਕਾਰੀ ਤੋਂ ਇਹ ਸ਼ਾਇਦ ਈ.ਪੀ.ਐਸ ਦੇ ਇਤਿਹਾਸ ਵਿੱਚ
ਸਭ ਤੋਂ ਵੱਡੀ ਜਾਂਚ ਸੀ, ਜਿਸ ਦੇ ਨਤੀਜੇ ਵਜੋਂ ਸਾਰੇ ਮੁਲਜ਼ਮਾਂ ਖ਼ਿਲਾਫ਼ ਠੋ ਸ ਦੋਸ਼ ਲਗਾਏ ਗਏ।" ਉਸਨੇ  ਕਿਹਾ, "ਸਾਡਾ ਮੰਨਣਾ ਹੈ ਕਿ
ਅੱਜ ਪਛਾਣੇ ਗਏ ਵਿਅਕਤੀ ਇਸ ਅਪਰਾਧਿਕ ਨੈ ਟਵਰਕ ਦੇ ਮੁੱਖ ਮੈਂਬਰਾਂ ਨੂੰ ਦਰਸਾਉਂਦੇ ਹਨ; ਹਾਲਾਂਕਿ, ਅਸੀਂ ਜਾਣਦੇ ਹਾਂ ਕਿ
ਧਾਲੀਵਾਲ ਸਰਗਰਮੀ ਨਾਲ ਹੋਰ ਨੌ ਜਵਾਨਾਂ ਦੀ ਭਰਤੀ ਕਰ ਰਿਹਾ ਹੈ ਅਤੇ ਅਸੀਂ ਚਾਹੁੰਦੇ ਹਾਂ ਕਿ ਮਾਪੇ, ਖਾਸ ਤੌਰ 'ਤੇ ਦੱਖਣੀ
ਏਸ਼ੀਆਈ ਭਾਈਚਾਰਾ ਜਾਗਰੂਕ ਰਹੇ ਅਤੇ ਆਪਣੇ ਨੌ ਜਵਾਨ ਬਾਲਗਾਂ ਨਾਲ ਜਬਰੀ ਵਸੂਲੀ ਅਤੇ ਅੱਗਜ਼ਨੀ ਬਾਰੇ ਗੱਲਬਾਤ
ਕਰਨ।" 34 ਸਾਲਾ ਮਨਿੰ ਦਰ ਸਿੰਘ ਧਾਲੀਵਾਲ ਲਈ ਕੈਨੇ ਡਾ-ਵਿਆਪੀ ਵਾਰੰਟ ਜਾਰੀ ਕੀਤੇ ਗਏ ਹਨ, ਜਿਸ 'ਤੇ ਫਿਰੌਤੀ ਲਈ
ਜ਼ਿੰਮੇਵਾਰ ਅਪਰਾਧਿਕ ਸੰਗਠਨ ਦਾ ਆਗੂ ਹੋਣ ਦਾ ਦੋਸ਼ ਹੈ।

ਕੈਨੇ ਡਾ ’ਚ
ਫਿਰੌਤੀ

ਮਾਮਲੇ ’ਚ 6
ਭਾਰਤੀ
ਗ੍ਰਿਫ਼ਤਾਰਹੈਰਿਸ ਨੂੰ

ਰਾਸ਼ਟਰਪਤੀ
ਚੁਣੇ ਜਾਣ ਤੋਂ
ਬਾਅਦ ਚੇਨਈ

'ਚ ਆਪਣੇ
ਨਾਨਕੇ ਘਰ
ਜਾਣ ਦੀ
ਅਪੀਲ

ਅਮਰੀਕਾ ਵਿਚ ਰਾਸ਼ਟਰਪਤੀ ਚੋਣਾਂ ਵਿਚ ਡੈਮੋਕ੍ਰੇਟਿਕ ਪਾਰਟੀ ਦੀ ਸੰਭਾਵਿਤ
ਉਮੀਦਵਾਰ ਕਮਲਾ ਹੈਰਿਸ ਦੇ ਪ੍ਰਚਾਰ ਲਈ ਫੰਡ ਇਕੱਠਾ ਕਰ ਰਹੇ ਇਕ
ਭਾਰਤੀ ਅਮਰੀਕੀ ਨੇ  ਦੇਸ਼ ਦੇ ਉਪ ਰਾਸ਼ਟਰਪਤੀ ਨੂੰ ਅਪੀਲ ਕੀਤੀ ਹੈ ਕਿ ਜੇਕਰ
ਉਹ ਅਮਰੀਕਾ ਵਿਚ ਰਾਸ਼ਟਰਪਤੀ ਚੁਣੀ ਜਾਂਦੀ ਹੈ ਤਾਂ ਉਸਨੂੰ ਚੇਨਈ ਵਿੱਚ
ਆਪਣੇ ਨਾਨਕੇ ਘਰ ਜਾਣਾ ਚਾਹੀਦਾ ਹੈ। ਹੈਰਿਸ (59) ਨਵੰਬਰ ਵਿਚ
ਅਮਰੀਕਾ ਵਿਚ ਪ੍ਰਸਤਾਵਿਤ ਰਾਸ਼ਟਰਪਤੀ ਚੋਣਾਂ ਵਿਚ ਡੈਮੋਕ੍ਰੇਟਿਕ ਪਾਰਟੀ ਦੇ
ਸੰਭਾਵੀ ਉਮੀਦਵਾਰ ਹਨ। ਰਾਸ਼ਟਰਪਤੀ ਜੋਅ ਬਾਈਡੇਨ ਦੇ ਦੌੜ ਤੋਂ ਹਟਣ ਤੋਂ
ਬਾਅਦ ਉਸਨੇ  ਪਿਛਲੇ ਹਫਤੇ ਅਧਿਕਾਰਤ ਤੌਰ 'ਤੇ ਰਾਸ਼ਟਰਪਤੀ ਅਹੁਦੇ ਲਈ
ਆਪਣੀ ਉਮੀਦਵਾਰੀ ਦਾ ਐਲਾਨ ਕੀਤਾ ਸੀ। ਹਾਲਾਂਕਿ ਡੈਮੋਕ੍ਰੇਟਿਕ ਪਾਰਟੀ ਨੇ
ਅਜੇ ਤੱਕ ਉਨ੍ਹਾਂ ਨੂੰ ਆਪਣਾ ਅਧਿਕਾਰਤ ਉਮੀਦਵਾਰ ਨਹੀਂ ਐਲਾਨਿਆ ਹੈ।
ਏਸ਼ੀਅਨ ਅਮਰੀਕਨ ਪੈਸੀਫਿਕ ਆਈਲੈਂਡਰਜ਼ (ਏ.ਏ.ਪੀ.ਆਈ.) ਵਿਕਟਰੀ
ਫੰਡ ਦੇ ਪ੍ਰਧਾਨ ਅਤੇ ਸੰਸਥਾਪਕ ਸ਼ੇਖਰ ਨਰਸਿਮਹਨ ਨੇ  ਪੀ.ਟੀ.ਆਈ ਨੂੰ ਇੱਕ
ਇੰਟਰਵਿਊ ਵਿੱਚ ਕਿਹਾ, "ਜੇਕਰ ਉਹ ਚੁਣੀ ਜਾਂਦੀ ਹੈ, ਤਾਂ ਮੈਂ ਉਸ 'ਤੇ ਦਬਾਅ
ਪਾਵਾਂਗਾ ਅਤੇ ਕਹਾਂਗਾ, 'ਆਓ, ਭਾਰਤ ਚੱਲੀਏ। ਤੁਹਾਨੂੰ ਚੇਨਈ ਜਾਣਾ ਪਵੇਗਾ।
ਤੁਸੀਂ ਦਿੱਲੀ ਜਾ ਸਕਦੇ ਹੋ। ਦਿੱਲੀ ਜਾਣਾ ਚੰਗਾ ਹੈ, ਪਰ ਸਾਨੂੰ ਚੇਨਈ ਵੀ ਜਾਣਾ
ਪਵੇਗਾ।'' ਚੇਨਈ ਹੈਰਿਸ ਦੀ ਮਾਂ ਸ਼ਿਆਮਲਾ ਗੋਪਾਲਨ ਦਾ ਜੱਦੀ ਸ਼ਹਿਰ ਸੀ।
ਗੋਪਾਲਨ 16 ਸਾਲ ਦੀ ਉਮਰ ਵਿੱਚ ਉੱਚ ਸਿੱਖਿਆ ਲਈ ਅਮਰੀਕਾ ਗਈ ਸੀ।
ਹੈਰਿਸ ਆਪਣੇ ਬਚਪਨ ਵਿੱਚ ਅਕਸਰ ਚੇਨਈ ਜਾਂਦੀ ਸੀ ਅਤੇ ਉਸ ਦੀਆਂ ਉਥੋਂ
ਦੀਆਂ ਬਹੁਤ ਪਿਆਰੀਆਂ ਯਾਦਾਂ ਹਨ। ਹੈਰਿਸ 2009 ਵਿੱਚ ਆਪਣੀ ਮਾਂ
ਦੀਆਂ ਅਸਥੀਆਂ ਸ਼ਹਿਰ ਲੈ ਗਈ ਅਤੇ ਹਿੰਦ ਮਹਾਸਾਗਰ ਵਿੱਚ ਵਿਸਰਜਨ
ਕੀਤਾ। ਨਰਸਿਮਹਨ ਨੇ  ਕਿਹਾ, “ਮੈਂ ਆਪਣੇ ਇੱਕ ਲੇਖ ਵਿੱਚ ਲਿਖਿਆ ਸੀ ਕਿ
ਮੇਰੀ ਮਾਂ ਚੇਨਈ ਦੀ ਹੈ ਅਤੇ ਉਸ ਦੀ ਮਾਂ ਵੀ ਚੇਨਈ ਤੋਂ ਹੈ, ਇਸ ਲਈ ਮੈਂ ਕਿਹਾ
ਕਿ ਮੇਰਾ ਸੁਪਨਾ ਹੈ ਕਿ ਉਹ ਰਾਸ਼ਟਰਪਤੀ ਬਣੇ ਅਤੇ ਅਸੀਂ ਚੇਨਈ ਚੱਲੀਏ।
ਉਸ ਦਾ ਉੱਥੇ ਸ਼ਾਨਦਾਰ ਸੁਆਗਤ ਹੋਵੇਗਾ ਅਤੇ ਕੀਤਾ ਜਾਣਾ ਚਾਹੀਦਾ ਹੈ।

ਆਸਟ੍ਰੇਲੀਆ 'ਚ ਜਸਬੀਰ
ਸਿੰਘ ਡਿੰਪਾ ਦਾ ਭਰਵਾਂ
ਸਵਾਗਤ ਅਤੇ ਸਨਮਾਨ

ਪੰਜਾਬ ਕਾਂਗਰਸ ਦੇ ਕੱਦਾਵਰ ਨੇ ਤਾ, ਸਾਬਕਾ ਸੰਸਦ ਮੈਂਬਰ ਅਤੇ
ਸਾਬਕਾ ਵਿਧਾਇਕ ਹਲਕਾ ਬਿਆਸ ਸਰਦਾਰ ਜਸਬੀਰ ਸਿੰਘ ਡਿੰਪਾ
ਗਿੱਲ ਇਨ੍ਹੀਂ ਦਿਨੀਂ ਆਸਟ੍ਰੇਲੀਆ ਦੌਰੇ 'ਤੇ ਆਏ ਹੋਏ ਹਨ। ਉਨ੍ਹਾਂ ਦੀ
ਫੇਰੀ ਲਈ ਸਥਾਨਕ ਕਾਂਗਰਸੀ ਵਰਕਰਾਂ ਤੇ ਉਨ੍ਹਾਂ ਦੇ ਹਮਾਇਤੀਆਂ
ਵਿਚ ਭਾਰੀ ਉਤਸ਼ਾਹ ਅਤੇ ਉਤਸੁਕਤਾ ਹੈ। ਸਥਾਨਿਕ ਅਮੈਰੀਕਨ
ਕਾਲਜ ਵਿਚ ਕਾਂਗਰਸੀਆਂ ਤੇ ਉਨ੍ਹਾਂ ਦੇ ਸਮਰਥਕਾਂ ਵੱਲੋਂ ਇਕ ਸੰਖੇਪ
ਤੇ ਪ੍ਰਭਾਵਸ਼ਾਲੀ ਸਮਾਗਮ ਕਰਵਾਇਆ ਗਿਆ, ਜਿਸ ਵਿਚ ਭਾਰਤੀ
ਰਾਜਨੀਤੀ ਬਾਰੇ ਚਿੰਤਨ ਤੇ ਭਾਵਪੂਰਤ ਗੋਸ਼ਟੀ ਰਚਾਈ ਗਈ। ਇਸ
ਮੌਕੇ ਜਸਬੀਰ ਸਿੰਘ ਡਿੰਪਾ ਨੇ  ਮੌਜੂਦਾ ਸਰਕਾਰ ਦੇ ਹਿੰਦੂਤਵੀ ਏਜੰਡੇ
ਨੂੰ ਦੇਸ਼ ਲਈ ਖ਼ਤਰਨਾਕ ਦੱਸਦਿਆਂ ਕਾਂਗਰਸ ਨੂੰ ਹੀ ਸੈਕੂਲਰ
ਭਾਰਤ ਲਈ ਇੱਕੋ ਇੱਕ ਵਿਕਲਪ ਦੱਸਿਆ। ਡਾ. ਬਰਨਾਰਡ ਮਲਿਕ
ਇਸਾਈਆਂ ਸਮੇਤ ਸਮੂਹ ਘੱਟਗਿਣਤੀਆਂ ਪ੍ਰਤੀ ਸੱਤਾਧਾਰੀ ਧਿਰ
ਦੀਆਂ ਨੀਤੀਆਂ ਨੂੰ ਅਸਹਿਣਯੋਗ ਕਿਹਾ। ਪ੍ਰੋਗਰਾਮ ਦੇ ਅੰਤ ਵਿਚ
ਕਾਂਗਰਸੀਆਂ ਤੇ ਉਨ੍ਹਾਂ ਦੇ ਸਮਰਥਕਾਂ ਵੱਲੋਂ ਜਸਬੀਰ ਸਿੰਘ ਡਿੰਪਾ ਨੂੰ
ਯਾਦਗਾਰੀ ਚਿੰਨ੍ਹ ਨਾਲ ਸਨਮਾਨਿਤ ਕੀਤਾ ਗਿਆ। ਇਸ ਮੌਕੇ
ਹੋਰਨਾਂ ਤੋਂ ਇਲਾਵਾ ਸ਼ਿਵ ਸਿੰਘ ਬੁੱਟਰ ਬਲਾਕ ਸੰਮਤੀ ਮੈਂਬਰ,
ਸ਼ਮਸ਼ੇਰ ਸਿੰਘ ਚੀਮਾ, ਪਾਲ ਸਿੰਘ ਰਾਊਕੇ, ਜਤਿੰਦਰਪਾਲ ਸਿੰਘ
ਬੁੱਟਰ, ਗੁਰਪ੍ਰੀਤ ਸਿੰਘ ਬੱਲ ਕੰਮੋਕੇ, ਸਰਬਜੀਤ ਸਿੰਘ ਹੰਜਰਾ,
ਬਿਕਰਮਜੀਤ ਸਿੰਘ, ਸਰਬਜੀਤ ਸੋਹੀ ਅਤੇ ਹਰਪ੍ਰੀਤ ਸਿੰਘ ਕੋਹਲੀ
ਆਦਿ ਪ੍ਰਮੁੱਖ ਸ਼ਖ਼ਸੀਅਤਾਂ ਹਾਜ਼ਰ ਸਨ।

ਦੋ ਰੋਜ਼ਾ 47ਵੀਂ ਮੈਰਾਥਨ 'ਚ ਪੰਜਾਬੀਆਂ ਨੇ  ਕੀਤੀ ਸ਼ਿਰਕਤ
 ਲੰਘੇ ਐਤਵਾਰ ਸਾਨਫਰਾਂਸਿਸਕੋ ਵਿਖੇ ਦੋ ਰੋਜ਼ਾ 47ਵੀਂ ਮੈਰਾਥਨ ਸਮਾਪਤ
ਹੋਈ। ਜਿਸ ਵਿੱਚ ਦੁਨੀਆ ਭਰ ਤੋਂ ਕੋਈ 45000 ਦੇ ਕਰੀਬ ਦੌੜਾਕਾਂ ਨੇ
ਹਿੱਸਾ ਲਿਆ। ਇਸ ਦੌੜ ਵਿੱਚ 9 ਪੰਜਾਬੀਆਂ ਨੇ  ਵੀ ਹਿੱਸਾ ਲੈਕੇ ਪੰਜਾਬੀ
ਭਾਈਚਾਰੇ ਦੀ ਨੁਮਾਇੰਦਗੀ ਕੀਤੀ। ਜਿਨ੍ਹਾਂ ਵਿੱਚੋ ਇੱਕ 82 ਸਾਲਾ ਨੌ ਜਵਾਨ
ਸਤਿਕਾਰਯੋਗ ਬਾਪੂ ਜੀ ਸਰਦਾਰ ਜੋਗਿੰਦਰ ਸਿੰਘ ਸਾਹੀ ਵੀ ਸਨ, ਜਿਨ੍ਹਾਂ ਨੇ
5ਕੇ ਦੌੜ ਵਿੱਚ ਆਪਣੀ ਉਮਰ ਦੇ ਸਾਰੇ ਹਾਣੀ ਨੌ ਜਵਾਨਾਂ ਨੂੰ ਪਛਾੜ ਕੇ
ਪਹਿਲਾ ਸਥਾਨ ਪ੍ਰਾਪਤ ਕੀਤਾ। ਸਾਡੇ ਲਈ ਇਹ ਬਹੁਤ ਹੀ ਮਾਣ ਵਾਲੀ ਅਤੇ
ਸੇਧ ਲੈਣ ਵਾਲੀ ਗੱਲ ਹੈ ਕਿ ਇਸ ਉਮਰ ਵਿੱਚ ਕਈ ਵਾਰ ਬੰਦਾ ਤੁਰਨ ਨੂੰ ਵੀ
ਤਰਸਦਾ ਹੈ ਤੇ ਬਾਪੂ ਜੀ ਮੈਰਾਥਾਨ ਦੌੜ ਰਹੇ ਹਨ। ਇਸ ਦੌੜ ਵਿੱਚ ਫਰਿਜਨੋ
ਨਿਵਾਸੀ ਹਰਭਜਨ ਸਿੰਘ ਨੇ  64-69 ਸਾਲ ਉਮਰ ਵਰਗ ਵਿੱਚ ਤੀਸਰਾ
ਸਥਾਨ ਹਾਸਲ ਕੀਤਾ। ਫਰਿਜਨੋ  ਨਿਵਾਸੀ ਕਮਲਜੀਤ ਸਿੰਘ ਬੈਨੀਪਾਲ ਨੇ
55-60 ਉਮਰ ਵਰਗ ਵਿੱਚ 5ਕੇ ਰੇਸ 26 ਮਿੰਟ ਵਿੱਚ ਪੂਰੀ ਕੀਤੀ। ਇਸੇ
ਤਰ੍ਹਾਂ ਕੁਲਵੰਤ ਸਿੰਘ ਗਿੱਲ, ਰਜਿੰਦਰ ਸਿੰਘ ਟਾਂਡਾ, ਮਨਪ੍ਰੀਤ ਸਿੰਘ ਆਦਿ ਨੇ
ਵੀ 5ਕੇ ਰੇਸ ਵਿੱਚ ਭਾਗ ਲਿਆ।

ਨਾਥਦੁਆਰੇ ਵਿੱਚ ਸ਼੍ਰੀਨਾਥਜੀ ਮੰਦਿਰ ਮੁੱਖ ਤੌਰ 'ਤੇ ਇਸਦੀ ਮੁੱਖ ਮੂਰਤੀ ਲਈ ਜਾਣਿਆ ਜਾਂਦਾ ਹੈ, ਜਿਸ ਨੂੰ ਮੇਵਾੜ ਦੇ ਰਾਜੇ ਦੁਆਰਾ
ਗੋਵਰਧਨ ਪਹਾੜੀ ਤੋਂ ਇੱਕ ਮੁਗਲ ਬਾਦਸ਼ਾਹ ਔਰੰਗਜ਼ੇਬ ਦੇ ਵਿਰੁੱਧ ਸੁਰੱਖਿਅਤ ਰੱਖਣ ਲਈ ਲਿਆਂਦਾ ਗਿਆ ਸੀ। ਮੰਦਰ ਦਾ ਮੁੱਖ
ਦੇਵਤਾ ਜਾਂ ਗਦਾਧਰ, ਅਤੇ ਵਿਸ਼ਨੂੰ ਦੇ ਕਾਲੇ ਪ੍ਰਤੀਨਿਧ ਵਜੋਂ ਦਰਸਾਇਆ ਗਿਆ ਹੈ। ਸ਼ੁਰੂ ਵਿਚ, ਜਦੋਂ ਮੂਰਤੀ ਗੋਵਰਧਨ ਤੋਂ ਹੇਠਾਂ
ਲਿਆਂਦੀ ਗਈ ਸੀ, ਤਾਂ ਇਸ ਨੂੰ ਉਸੇ ਥਾਂ 'ਤੇ ਸਥਾਪਿਤ ਕਰਨ ਦਾ ਮਤਲਬ ਨਹੀਂ ਸੀ ਜਿੱਥੇ ਇਹ ਇਸ ਸਮੇਂ ਖੜ੍ਹੀ ਹੈ। ਅਣਜਾਣੇ ਵਿੱਚ,
ਮੂਰਤੀ ਨੂੰ ਲੈ ਕੇ ਜਾਣ ਵਾਲਾ ਰੱਥ ਇੱਥੇ ਜਾਮ ਹੋ ਗਿਆ, ਅਤੇ ਨਤੀਜੇ ਵਜੋਂ, ਨਾਥਦੁਆਰੇ ਵਿਖੇ ਮੇਵਾੜ ਦੇ ਤਤਕਾਲੀ ਰਾਣਾ ਦੀ ਆਗਿਆ
ਨਾਲ ਇੱਕ ਤੀਰਥ ਅਸਥਾਨ ਸਥਾਪਿਤ ਕੀਤਾ ਗਿਆ ਸੀ। ਵੈਸ਼ਨਵ ਭਾਈਚਾਰੇ ਦੇ ਲੋਕ ਵੱਡੀ ਗਿਣਤੀ ਵਿੱਚ ਇਸ ਪਵਿੱਤਰ ਤੀਰਥ ਦੇ
ਦਰਸ਼ਨ ਕਰਨ ਲਈ ਆਉਂਦੇ ਹਨ, ਖਾਸ ਕਰਕੇ ਹੋਲੀ, ਦੀਵਾਲੀ ਅਤੇ ਜਨਮ ਅਸ਼ਟਮੀ ਵਰਗੇ ਤਿਉਹਾਰਾਂ ਦੌਰਾਨ।

ਹਿੰਦੂ ਸ਼ਰਧਾਲੂਆਂ ਦੁਆਰਾ 'ਦੱਖਣੀ ਦਵਾਰਕਾ' ਵਜੋਂ
ਜਾਣਿਆ ਜਾਂਦਾ ਹੈ, ਰਾਜਗੋਪਾਲਸਵਾਮੀ ਮੰਦਰ
ਉੱਤਰੀ ਭਾਰਤ ਵਿੱਚ ਇੱਕ ਪ੍ਰਮੁੱਖ ਵੈਸ਼ਨਵ ਧਰਮ
ਅਸਥਾਨ ਹੈ। ਮੰਦਿਰ ਕੰਪਲੈਕਸ ਦੇ ਅੰਦਰ, 16
ਗੋਪੁਰਮ (ਟਾਵਰ ਗੇਟਵੇ), 7 ਪ੍ਰਕਰਮ (ਬਾਹਰੀ
ਵਿਹੜਾ), 24 ਅਸਥਾਨ, ਸੱਤ ਮੰਡਪਮ (ਹਾਲ) ਅਤੇ
ਨੌਂ  ਪਵਿੱਤਰ ਤੀਰਥਮ (ਮੰਦਿਰ ਦੇ ਟੈਂਕ) ਹਨ, ਇਸ
ਤਰ੍ਹਾਂ ਇਸ ਮੰਦਰ ਨੂੰ ਇਤਿਹਾਸ ਪ੍ਰੇਮੀਆਂ ਲਈ ਜ਼ਰੂਰ
ਜਾਣਾ ਚਾਹੀਦਾ ਹੈ। ਇੱਥੋਂ ਤੱਕ ਕਿ ਮੰਦਰ ਦਾ
ਅੰਦਰਲਾ ਹਿੱਸਾ ਵੀ ਓਨਾ ਹੀ ਸ਼ਾਨਦਾਰ ਹੈ। ਪ੍ਰਧਾਨ
ਦੇਵਤੇ ਦੀ ਤਸਵੀਰ, ਜਿਸ ਨੂੰ ਰਾਜਮੰਨਰ ਵੀ ਕਿਹਾ
ਜਾਂਦਾ ਹੈ, 156 ਫੁੱਟ ਉੱਚਾ ਹੈ। ਮੁੱਖ ਹਾਲ ਤੋਂ
ਇਲਾਵਾ, ਮੰਦਰ ਵਿੱਚ ਨੌਂ  ਜਲਘਰ ਹਨ। ਹਰੀਦਰ
ਨਦੀ, ਮੰਦਿਰ ਦੇ ਬਾਹਰ ਪਾਣੀ ਦੇ ਟੈਂਕ ਵਿੱਚੋਂ ਇੱਕ,
ਭਾਰਤ ਵਿੱਚ ਸਭ ਤੋਂ ਵੱਡੇ ਮੰਦਰ ਦੇ ਟੈਂਕਾਂ ਵਿੱਚੋਂ ਇੱਕ
ਮੰਨਿਆ ਜਾਂਦਾ ਹੈ। ਮੰਦਿਰ ਤਿੰਨ ਸਲਾਨਾ ਤਿਉਹਾਰਾਂ
ਦੌਰਾਨ, ਮੁੱਖ ਤੌਰ 'ਤੇ ਰਥ ਤਿਉਹਾਰ, ਜੋ ਕਿ ਪੰਗੁਨੀ
(ਜੂਨ-ਜੁਲਾਈ) ਦੇ ਤਾਮਿਲ ਮਹੀਨੇ  ਦੌਰਾਨ
ਮਨਾਇਆ ਜਾਂਦਾ ਹੈ, ਦੌਰਾਨ ਭਾਰੀ ਭੀੜ ਨੂੰ
ਆਕਰਸ਼ਿਤ ਕਰਦਾ ਹੈ।

ਹਿੰਦੂ ਸ਼ਰਧਾਲੂਆਂ ਦੁਆਰਾ 'ਦੱਖਣੀ ਦਵਾਰਕਾ' ਵਜੋਂ ਜਾਣਿਆ ਜਾਂਦਾ ਹੈ,
ਰਾਜਗੋਪਾਲਸਵਾਮੀ ਮੰਦਰ ਉੱਤਰੀ ਭਾਰਤ ਵਿੱਚ ਇੱਕ ਪ੍ਰਮੁੱਖ ਵੈਸ਼ਨਵ ਧਰਮ
ਅਸਥਾਨ ਹੈ। ਮੰਦਿਰ ਕੰਪਲੈਕਸ ਦੇ ਅੰਦਰ, 16 ਗੋਪੁਰਮ (ਟਾਵਰ ਗੇਟਵੇ), 7
ਪ੍ਰਕਰਮ (ਬਾਹਰੀ ਵਿਹੜਾ), 24 ਅਸਥਾਨ, ਸੱਤ ਮੰਡਪਮ (ਹਾਲ) ਅਤੇ ਨੌਂ
ਪਵਿੱਤਰ ਤੀਰਥਮ (ਮੰਦਿਰ ਦੇ ਟੈਂਕ) ਹਨ, ਇਸ ਤਰ੍ਹਾਂ ਇਸ ਮੰਦਰ ਨੂੰ ਇਤਿਹਾਸ
ਪ੍ਰੇਮੀਆਂ ਲਈ ਜ਼ਰੂਰ ਜਾਣਾ ਚਾਹੀਦਾ ਹੈ। ਇੱਥੋਂ ਤੱਕ ਕਿ ਮੰਦਰ ਦਾ ਅੰਦਰਲਾ
ਹਿੱਸਾ ਵੀ ਓਨਾ ਹੀ ਸ਼ਾਨਦਾਰ ਹੈ। ਪ੍ਰਧਾਨ ਦੇਵਤੇ ਦੀ ਤਸਵੀਰ, ਜਿਸ ਨੂੰ
ਰਾਜਮੰਨਰ ਵੀ ਕਿਹਾ ਜਾਂਦਾ ਹੈ, 156 ਫੁੱਟ ਉੱਚਾ ਹੈ। ਮੁੱਖ ਹਾਲ ਤੋਂ ਇਲਾਵਾ,
ਮੰਦਰ ਵਿੱਚ ਨੌਂ  ਜਲਘਰ ਹਨ। ਹਰੀਦਰ ਨਦੀ, ਮੰਦਿਰ ਦੇ ਬਾਹਰ ਪਾਣੀ ਦੇ
ਟੈਂਕ ਵਿੱਚੋਂ ਇੱਕ, ਭਾਰਤ ਵਿੱਚ ਸਭ ਤੋਂ ਵੱਡੇ ਮੰਦਰ ਦੇ ਟੈਂਕਾਂ ਵਿੱਚੋਂ ਇੱਕ ਮੰਨਿਆ
ਜਾਂਦਾ ਹੈ। ਮੰਦਿਰ ਤਿੰਨ ਸਲਾਨਾ ਤਿਉਹਾਰਾਂ ਦੌਰਾਨ, ਮੁੱਖ ਤੌਰ 'ਤੇ ਰਥ
ਤਿਉਹਾਰ, ਜੋ ਕਿ ਪੰਗੁਨੀ (ਜੂਨ-ਜੁਲਾਈ) ਦੇ ਤਾਮਿਲ ਮਹੀਨੇ  ਦੌਰਾਨ
ਮਨਾਇਆ ਜਾਂਦਾ ਹੈ, ਦੌਰਾਨ ਭਾਰੀ ਭੀੜ ਨੂੰ ਆਕਰਸ਼ਿਤ ਕਰਦਾ ਹੈ।

ਮੇਸ਼ੋ ਨਦੀ ਦੇ ਕਿਨਾਰੇ ਸਥਿਤ, ਸ਼ਾਮਲਾਜੀ ਮੰਦਿਰ ਸਾਕਸ਼ੀ ਗੋਪਾਲ ਜਾਂ ਗਦਾਧਰ ਲਈ ਪਵਿੱਤਰ ਹੈ। ਮੰਦਿਰ ਨੂੰ ਕ੍ਰਿਸ਼ਨ ਦੇ ਛੋਟੇ ਰੂਪ ਨੂੰ
ਸਮਰਪਿਤ ਕੁਝ ਅਸਥਾਨਾਂ ਵਿੱਚੋਂ ਸਭ ਤੋਂ ਮਹੱਤਵਪੂਰਨ ਮੰਨਿਆ ਜਾਂਦਾ ਹੈ। ਮੰਦਰ ਦੇ ਮੁੱਖ ਪਾਵਨ ਅਸਥਾਨ ਵਿੱਚ, ਜੋ ਕਿ ਸੁੰਦਰ
ਗੁੰਬਦਦਾਰ ਛੱਤਾਂ ਅਤੇ ਪਰੰਪਰਾਗਤ ਗੋਲਾ ਨਾਲ ਢੱਕਿਆ ਹੋਇਆ ਹੈ, ਤੁਸੀਂ ਭਗਵਾਨ ਸ਼੍ਰੀ ਕ੍ਰਿਸ਼ਨ ਦੀ ਮੂਰਤੀ ਦੇਖ ਸਕਦੇ ਹੋ, ਜਿਸਨੂੰ
ਭਗਵਾਨ ਵਿਸ਼ਨੂੰ ਦੇ ਕਾਲੇ ਅਵਤਾਰ ਵਜੋਂ ਦਰਸਾਇਆ ਗਿਆ ਹੈ ਅਤੇ ਇੱਕ ਗੋਹੇ ਦੇ ਰੂਪ ਵਿੱਚ ਪੂਜਾ ਕੀਤੀ ਜਾਂਦੀ ਹੈ। ਮੰਦਿਰ ਵਿੱਚ ਕ੍ਰਿਸ਼ਨ
ਦੇ ਅਵਤਾਰ ਵਾਸੁਦੇਵ, ਗਦਾਧਰ ਅਤੇ ਕ੍ਰਿਸ਼ਨ ਦੀ ਪੂਜਾ ਕੀਤੀ ਜਾਂਦੀ ਹੈ। ਗਾਂ ਮੰਦਰ ਵਿੱਚ ਸਭ ਤੋਂ ਵੱਧ ਪੂਜਣ ਵਾਲੇ ਜਾਨਵਰਾਂ ਵਿੱਚੋਂ ਇੱਕ
ਹੈ, ਉਸਨੂੰ ਇੱਕ ਜਾਨਵਰ ਦੀ ਸ਼ਕਲ ਵਿੱਚ ਦੇਵਤਿਆਂ ਵਾਂਗ ਮੰਨਿਆ ਜਾਂਦਾ ਹੈ। ਮੰਦਰ ਦੇ ਬਾਹਰੀ ਹਿੱਸੇ ਵੀ ਪ੍ਰਭਾਵਸ਼ਾਲੀ ਹਨ। ਪੂਰੀ ਤਰ੍ਹਾਂ
ਨਾਲ ਚਿੱਟੇ ਸੰਗਮਰਮਰ ਦਾ ਬਣਿਆ, ਇਹ ਮੰਦਰ 320 ਫੁੱਟ ਉੱਚਾ ਹੈ ਅਤੇ ਵੱਖ-ਵੱਖ ਮਿਥਿਹਾਸਕ ਕਹਾਣੀਆਂ ਦਾ ਵਰਣਨ ਕਰਨ ਵਾਲੇ
ਪ੍ਰਭਾਵਸ਼ਾਲੀ ਡਿਜ਼ਾਈਨਾਂ ਲਈ ਸ਼ਾਨਦਾਰ ਰੂਪ ਨਾਲ ਸੁੰਦਰ ਦਿਖਾਈ ਦਿੰਦਾ ਹੈ।

ਸਥਾਨਕ ਸ਼ਾਸਕ ਦੁਆਰਾ 16-17 ਵੀਂ ਸਦੀ ਵਿੱਚ ਕਿਤੇ
ਬਣਾਇਆ ਗਿਆ, ਅੰਬਾਲਾਪੁਝਾ ਮੰਦਿਰ ਆਪਣੀ ਮੂਰਤੀ ਲਈ
ਜਾਣਿਆ ਜਾਂਦਾ ਹੈ, ਜੋ ਗੁਰੂਵਾਯੂਰ ਮੰਦਿਰ ਨਾਲ ਸਬੰਧਤ ਹੈ,
ਅਤੇ 1789 ਵਿੱਚ ਟੀਪੂ ਸੁਲਤਾਨ ਦੇ ਛਾਪੇ ਦੌਰਾਨ ਢਾਹਿਆ
ਗਿਆ ਸੀ। ਮੰਦਰ ਦਾ ਪ੍ਰਧਾਨ ਦੇਵਤਾ ਊਨੀ ਕ੍ਰਿਸ਼ਨਾ ਹੈ।
ਭਗਵਾਨ ਕ੍ਰਿਸ਼ਨ ਦਾ ਬਾਲ ਰੂਪ) ਸ਼ਾਨਦਾਰ ਪਾਲਪਯਾਸਮ
(ਦੁੱਧ ਤੋਂ ਬਣਿਆ ਮਿੱਠਾ ਦਲੀਆ) ਨੂੰ ਅਜ਼ਮਾਉਣਾ ਨਾ ਭੁੱਲੋ,
ਜਿਸ ਨਾਲ ਇਕ ਵਿਲੱਖਣ ਕਹਾਣੀ ਜੁੜੀ ਹੋਈ ਹੈ।
ਅਮਾਬਾਲਾਪੁਝਾ ਮੰਦਿਰ ਉਤਸਵ (ਜੁਲਾਈ), ਅਤੇ ਆਰਾਤੂ
ਤਿਉਹਾਰ (ਮਾਰਚ-ਅਪ੍ਰੈਲ) ਮੰਦਰ ਦੇ ਮੁੱਖ ਤਿਉਹਾਰ ਹਨ।
ਹਰ 12 ਸਾਲਾਂ ਵਿੱਚ, ਮੰਦਰ ਵਿੱਚ ਵੇਲਾਂ (ਜਾਦੂਗਰਾਂ) ਦੁਆਰਾ
ਪਾਲੀਪਾਨਾ (ਭਗਤੀ ਮੰਦਰ ਕਲਾ ਦਾ ਰੂਪ) ਕੀਤਾ ਜਾਂਦਾ ਹੈ।
ਦਰਅਸਲ, ਕਵੀ ਕੰਚਨ ਨੰ ਬਿਆਰ ਦੁਆਰਾ ਰਚਿਆ ਗਿਆ
ਇੱਕ ਵਿਅੰਗ ਕਲਾ ਰੂਪ ਓਟੰਤੁੱਲਾਲ, ਸਭ ਤੋਂ ਪਹਿਲਾਂ ਇਸ
ਮੰਦਰ ਦੇ ਅਹਾਤੇ ਵਿੱਚ ਪੇਸ਼ ਕੀਤਾ ਗਿਆ ਸੀ। ਨਾਲ ਹੀ,
ਮੰਦਿਰ ਆਪਣੀ ਰਵਾਇਤੀ ਕੇਰਲ ਆਰਕੀਟੈਕਚਰ ਲਈ ਵੀ
ਜਾਣਿਆ ਜਾਂਦਾ ਹੈ।

ਗੁਜਰਾਤ ਵਿੱਚ ਇੱਕ ਪ੍ਰਮੁੱਖ ਧਾਰਮਿਕ ਸੈਰ ਸਪਾਟਾ ਸਥਾਨ,
ਜਗਨਨਾਥ ਮੰਦਿਰ ਮੁੱਖ ਤੌਰ 'ਤੇ ਭਗਵਾਨ ਜਗਨਨਾਥ ਦੇ ਨਾਲ
ਉਸਦੇ ਭਰਾ, ਭਗਵਾਨ ਬਲਦੇਵ ਅਤੇ ਉਸਦੀ ਭੈਣ, ਦੇਵੀ ਸੁਭਦਰਾ
ਦੀ ਮੂਰਤੀ ਲਈ ਜਾਣਿਆ ਜਾਂਦਾ ਹੈ। 1969 ਵਿਚ, ਕੁਝ ਮੁਸਲਿਮ
ਨੌ ਜਵਾਨਾਂ ਨੇ  ਮੰਦਰ 'ਤੇ ਹਮਲਾ ਕੀਤਾ ਸੀ। ਬਾਅਦ ਵਿੱਚ, ਮਿਆਦ ਦੇ
ਦੌਰਾਨ - 1996-2000, ਹਾਲਾਂਕਿ, ਇਸਦਾ ਮੁਰੰਮਤ ਕੀਤਾ
ਗਿਆ ਸੀ ਅਤੇ ਜਗਨਨਾਥ ਅਤੇ ਉਸਦੇ ਭੈਣ-ਭਰਾਵਾਂ ਦੀਆਂ
ਮੂਰਤੀਆਂ ਨੂੰ ਇੱਕ ਉੱਚੇ ਹੋਏ ਪਲੇਟਫਾਰਮ ਜਾਂ ਰਤਨਾ ਬੇਦੀ 'ਤੇ
ਸਥਾਪਿਤ ਕੀਤਾ ਗਿਆ ਸੀ। ਇਸ ਤੋਂ ਇਲਾਵਾ, ਮੰਦਰ ਕੰਪਲੈਕਸ ਦੇ
ਨੇ ੜੇ-ਤੇੜੇ ਇਕ ਹਨੂੰਮਾਨ ਮੰਦਰ ਹੈ। ਪੁਰੀ ਵਿੱਚ ਆਯੋਜਿਤ ਰਥ
ਯਾਤਰਾ ਦੀ ਤਰ੍ਹਾਂ ਹੀ, ਇਸ ਮੰਦਰ ਦਾ ਕਾਰਟ ਤਿਉਹਾਰ ਹੈ। ਪਰੰਪਰਾ
ਅਨੁਸਾਰ ਹਾਥੀਆਂ 'ਤੇ ਜਗਨਨਾਥ, ਉਸ ਦੇ ਭਰਾ ਬਲਭੱਦਰ ਅਤੇ
ਭੈਣ ਸੁਭਦਰਾ ਦੀ ਪਹਿਲੀ ਝਲਕ ਹੁੰਦੀ ਹੈ ਅਤੇ ਜਲੂਸ ਦੀ ਅਗਵਾਈ
ਕਰਦੇ ਹਨ। ਸਾਰਾ ਜਥਾ ਸਵੇਰੇ ਮੰਦਰ ਤੋਂ ਸ਼ਹਿਰ ਦੀ ਯਾਤਰਾ ਕਰਦਾ
ਹੈ ਅਤੇ ਸ਼ਾਮ ਨੂੰ ਵਾਪਸ ਆਉਂਦਾ ਹੈ।

ਹੰਪੀ ਵਿੱਚ ਕ੍ਰਿਸ਼ਨਾ ਮੰਦਿਰ ਤੱਕ ਪਹੁੰਚਣਾ ਮੁਸ਼ਕਲ ਹੋ ਸਕਦਾ ਹੈ
ਪਰ ਇਸਦੀ ਵਿਲੱਖਣ ਆਰਕੀਟੈਕਚਰ ਹਰ ਕੋਸ਼ਿਸ਼ ਦੇ ਯੋਗ ਹੈ।
ਅਤੇ ਇਹ ਯੂਨੈ ਸਕੋ ਵਿਸ਼ਵ ਵਿਰਾਸਤ ਸਾਈਟ ਵਿੱਚ ਵੀ ਸੂਚੀਬੱਧ
ਹੈ। ਮੰਦਰ ਦਾ ਪ੍ਰਧਾਨ ਦੇਵਤਾ ਭਗਵਾਨ ਬਾਲਕ੍ਰਿਸ਼ਨ (ਭਗਵਾਨ
ਕ੍ਰਿਸ਼ਨ ਦਾ ਬਾਲ ਰੂਪ) ਹੈ। 1513 ਈਸਵੀ ਵਿੱਚ ਵਿਜੇਨਗਰ ਦੇ
ਸ਼ਾਸਕ ਕ੍ਰਿਸ਼ਨਦੇਵਰਾਏ ਦੁਆਰਾ ਉਦਯਾਗਿਰੀ ਦੇ ਪੂਰਬੀ ਰਾਜ
ਵਿੱਚ ਆਪਣੀ ਜਿੱਤ ਦੀ ਯਾਦ ਵਿੱਚ ਮੰਦਰ ਦੀ ਉਸਾਰੀ ਕੀਤੀ
ਗਈ ਸੀ। ਹਾਲਾਂਕਿ ਮੰਦਰ ਦੇ ਪ੍ਰਧਾਨ ਦੇਵਤਾ, ਭਗਵਾਨ
ਬਾਲਕ੍ਰਿਸ਼ਨ ਦੀ ਮੂਰਤੀ, ਚੇਨਈ ਦੇ ਰਾਜ ਅਜਾਇਬ ਘਰ ਵਿੱਚ
ਪ੍ਰਦਰਸ਼ਿਤ ਕੀਤੀ ਗਈ ਹੈ, ਪਰ ਇਹ ਹੰਪੀ ਵਿੱਚ ਕਾਫ਼ੀ ਮਸ਼ਹੂਰ
ਹੈ ਅਤੇ ਸੂਚੀ ਵਿੱਚ ਹੋਣ ਦਾ ਹੱਕਦਾਰ ਹੈ। ਮੰਦਰ ਦੀ ਇੱਕ ਵਿਸ਼ੇਸ਼
ਵਿਸ਼ੇਸ਼ਤਾ ਇਸ ਦੀਆਂ ਬੁਰਜ ਦੀਆਂ ਕੰਧਾਂ ਹਨ।

ਸੂਚੀ ਵਿੱਚੋਂ ਅੱਧੇ ਤੋਂ ਵੱਧ ਰਸਤੇ ਵਿੱਚ ਆਉਣ ਤੋਂ ਬਾਅਦ, ਮੈਂ ਮਹਿਸੂਸ
ਕੀਤਾ ਹੈ ਕਿ ਕ੍ਰਿਸ਼ਨ ਮੰਦਰਾਂ ਦਾ ਨਾ ਸਿਰਫ਼ ਵਿਲੱਖਣ ਇਤਿਹਾਸ ਹੈ, ਸਗੋਂ
ਵਿਲੱਖਣ ਆਰਕੀਟੈਕਚਰ ਵੀ ਹੈ। ਸਾਡੀ ਸੂਚੀ ਵਿੱਚ ਅਗਲੀ ਐਂਟਰੀ,
ਵੇਣੂਗੋਪਾਲਾ ਸਵਾਮੀ ਮੰਦਿਰ, ਪੂਰੀ ਤਰ੍ਹਾਂ ਨਾਲ ਬਿਆਨ ਦਾ ਸਮਰਥਨ
ਕਰਦੀ ਹੈ। ਕਰਨਾਟਕ ਵਿੱਚ ਹੋਯਸਾਲਾ ਆਰਕੀਟੈਕਚਰ ਦਾ ਇੱਕ ਪ੍ਰਤੀਕ,
ਇਹ 12ਵੀਂ ਸਦੀ ਈਸਵੀ ਵਿੱਚ ਬਣਾਇਆ ਗਿਆ ਸੀ। ਸਥਾਨਕ ਲੋਕਾਂ
ਦੇ ਅਨੁਸਾਰ, ਪਹਿਲਾਂ ਇਹ ਮੰਦਰ ਕੰਨੰ ਬੜੀ ਪਿੰਡ ਵਿੱਚ ਸਥਿਤ ਸੀ। ਕਈ
ਸਾਲਾਂ ਬਾਅਦ, ਕੇਆਰਐਸ ਡੈਮ ਬਣਾਉਣ ਦਾ ਆਰਡਰ ਪਾਸ ਕੀਤਾ
ਗਿਆ ਸੀ, ਪਰ ਸਮੱਸਿਆ ਇਹ ਸੀ ਕਿ ਇਸ ਦੇ ਨਿਰਮਾਣ ਨਾਲ ਨੇ ੜੇ
ਦੀਆਂ ਸਾਰੀਆਂ ਬਸਤੀਆਂ ਅਤੇ ਇੱਥੋਂ ਤੱਕ ਕਿ ਮੰਦਰਾਂ ਨੂੰ ਵੀ ਡੁੱਬ ਸਕਦਾ
ਸੀ। ਇਹ ਉਦੋਂ ਹੈ ਜਦੋਂ ਕ੍ਰਿਸ਼ਨਾ ਰਾਜਾ ਵਡਿਆਰ ਚੌਥੇ ਨੇ  ਕੰਨੰ ਬੜੀ ਦੇ
ਵਸਨੀਕਾਂ ਲਈ ਇੱਕ ਨਵਾਂ ਪਿੰਡ ਬਣਾਉਣ ਦਾ ਆਦੇਸ਼ ਦਿੱਤਾ ਅਤੇ ਇਸ
ਦਾ ਨਾਮ ਹੋਸਾ ਕੰਨੰ ਬੜੀ (ਨਵੀਂ ਕੰਨੰ ਬੜੀ) ਰੱਖਿਆ। ਸਾਲ 1930 ਵਿੱਚ,
ਪ੍ਰਧਾਨ ਦੇਵਤਾ, ਸ਼੍ਰੀ ਵੇਣੂਗੋਪਾਲਾਸਵਾਮੀ, ਭਗਵਾਨ ਕ੍ਰਿਸ਼ਨ ਇੱਕ ਗਊ ਦੇ
ਰੂਪ ਵਿੱਚ ਆਪਣੀ ਬੰਸਰੀ ਵਜਾਉਂਦੇ ਹੋਏ, ਇੱਕ ਵਾਰ ਫਿਰ ਮੰਦਰ ਦੇ
ਪਾਵਨ ਅਸਥਾਨ ਵਿੱਚ ਨਿਵਾਸ ਕਰਦੇ ਹਨ। ਅੱਜ ਵੀ, ਜਦੋਂ ਕੇਆਰਐਸ
ਦੇ ਪਾਣੀ ਦਾ ਪੱਧਰ ਆਪਣੀ ਵੱਧ ਤੋਂ ਵੱਧ ਸਮਰੱਥਾ (124.80 ਫੁੱਟ) 'ਤੇ
ਹੈ, ਤਾਂ ਬੈਕਵਾਟਰ ਇਸ ਦੀ ਨਵੀਂ ਜਗ੍ਹਾ 'ਤੇ ਮੰਦਰ ਦੀਆਂ ਬਾਹਰੀ ਕੰਧਾਂ ਨੂੰ
ਛੂਹਦੇ ਹਨ, ਲਗਭਗ 9 ਕਿਲੋਮੀਟਰ। ਮਸ਼ਹੂਰ ਬ੍ਰਿੰਦਾਵਨ ਗਾਰਡਨ ਤੋਂ।

ਤਿਰੂਵਲਲੀਕੇਨੀ ਵਿੱਚ ਪਾਰਥਾਸਾਰਥੀ ਸਵਾਮੀ ਮੰਦਿਰ 108 ਵਿੱਚੋਂ
ਇੱਕਮਾਤਰ ਦਿਵਿਆ ਦੇਸ਼ਮ ਹੈ ਜੋ ਚੇਨਈ ਸ਼ਹਿਰ ਦੀਆਂ ਸੀਮਾਵਾਂ ਦੇ
ਅੰਦਰ ਹੈ, ਜਿਸਦਾ ਅਰਥ ਹੈ ਵਿਸ਼ਨੂੰ ਦਾ ਨਿਵਾਸ। ਇਹ ਮੰਦਰ
ਭਗਵਾਨ ਵਿਸ਼ਨੂੰ ਲਈ ਪਵਿੱਤਰ ਹੋ ਸਕਦਾ ਹੈ ਪਰ ਇੱਥੇ ਭਗਵਾਨ
ਕ੍ਰਿਸ਼ਨ ਨੂੰ 'ਪਾਰਥਾਸਾਰਥੀ' ਵਜੋਂ ਪੂਜਿਆ ਜਾਂਦਾ ਹੈ, ਜੋ ਕਿ ਮਹਾਂਭਾਰਤ
ਦੇ ਮਹਾਂਕਾਵਿ ਵਿੱਚ ਅਰਜੁਨ ਦੇ ਸਾਰਥੀ ਵਜੋਂ ਉਸਦੀ ਭੂਮਿਕਾ ਦਾ
ਜ਼ਿਕਰ ਕਰਦਾ ਹੈ। ਇੱਥੋਂ ਤੱਕ ਕਿ ਇਸ ਪ੍ਰਾਚੀਨ ਮੰਦਰ ਦੀ
ਨਿਸ਼ਾਨਦੇਹੀ ਦਿਵਿਆ ਪ੍ਰਬੰਧ ਵਿੱਚ ਵੀ ਵੇਖੀ ਜਾ ਸਕਦੀ ਹੈ, ਸ਼ੁਰੂਆਤੀ
ਮੱਧਕਾਲੀ ਤਮਿਲ ਸਾਹਿਤ ਸਿਧਾਂਤ। ਇਹ ਮੰਦਰ ਅਸਲ ਵਿੱਚ ਚੋਲ
ਰਾਜਵੰਸ਼ ਦੁਆਰਾ 8ਵੀਂ ਸਦੀ ਵਿੱਚ ਬਣਾਇਆ ਗਿਆ ਸੀ; ਅੱਗੇ,
ਇਸਦਾ ਵਿਸਤਾਰ ਚੋਲਸ ਦੁਆਰਾ ਅਤੇ ਬਾਅਦ ਵਿੱਚ ਵਿਜੇਨਗਰ ਦੇ
ਰਾਜਿਆਂ ਦੁਆਰਾ 15ਵੀਂ ਸਦੀ ਵਿੱਚ ਕੀਤਾ ਗਿਆ ਸੀ। ਵਿਸ਼ਨੂੰ ਦੀਆਂ
ਖੜ੍ਹੀਆਂ, ਬੈਠਣ ਅਤੇ ਝੁਕਣ ਵਾਲੀਆਂ ਸਥਿਤੀਆਂ ਮੰਦਰ ਦੀਆਂ ਮੁੱਖ
ਵਿਸ਼ੇਸ਼ਤਾਵਾਂ ਹਨ। ਦਿਵਿਆ ਦੇਸ਼ਮ ਵਿੱਚ ਗਿਣਿਆ ਗਿਆ, 108 ਵਿਸ਼ਨੂੰ ਮੰਦਰਾਂ ਜਿਨ੍ਹਾਂ

ਦਾ ਤਾਮਿਲ ਅਜ਼ਵਰਾਂ ਦੀਆਂ ਰਚਨਾਵਾਂ ਵਿੱਚ ਜ਼ਿਕਰ ਕੀਤਾ ਗਿਆ ਹੈ,
ਅਰਨਮੁਲਾ ਪਾਰਥਾਸਾਰਥੀ ਮੰਦਰ ਪਾਰਥਾਸਾਰਥੀ ਲਈ ਪਵਿੱਤਰ ਹੈ, ਜੋ
ਕਿ ਮਹਾਭਾਰਤ ਵਿੱਚ ਅਰਜੁਨ ਦੇ ਸਾਰਥੀ ਦੇ ਰੂਪ ਵਿੱਚ ਕ੍ਰਿਸ਼ਨ ਦਾ ਇੱਕ
ਹੋਰ ਨਾਮ ਹੈ। ਮੰਦਰ ਮੁੱਖ ਤੌਰ 'ਤੇ ਇਸ ਤੱਥ ਲਈ ਜਾਣਿਆ ਜਾਂਦਾ ਹੈ ਕਿ
ਇਹ ਜਲੂਸ ਦੇ ਮੁੱਖ ਰੁਕਣ ਵਾਲੇ ਸਥਾਨਾਂ ਵਿੱਚੋਂ ਇੱਕ ਹੈ ਜੋ
ਤਿਰੂਵਭਰਨਮ ਨਾਮਕ ਪਵਿੱਤਰ ਗਹਿਣਿਆਂ ਨੂੰ ਸਬਰੀਮਾਲਾ ਤੱਕ ਲੈ
ਜਾਂਦਾ ਹੈ। ਨਾਲ ਹੀ, ਥੰਕਾ ਅੰਕੀ, ਅਯੱਪਾ ਦਾ ਸੁਨਹਿਰੀ ਪਹਿਰਾਵਾ, ਜੋ
ਕਿ ਤ੍ਰਾਵਣਕੋਰ ਦੇ ਰਾਜਾ ਦੁਆਰਾ ਦਾਨ ਕੀਤਾ ਗਿਆ ਸੀ, ਇਸ ਮੰਦਰ
ਵਿੱਚ ਸੁਰੱਖਿਅਤ ਹੈ। ਮੰਦਰ ਦਾ ਮੁੱਖ ਅਸਥਾਨ, ਜਿਸ ਨੂੰ ਸਥਾਨਕ ਤੌਰ
'ਤੇ ਸ਼੍ਰੀਕੋਵਿਲ ਕਿਹਾ ਜਾਂਦਾ ਹੈ, ਉਹ ਜਗ੍ਹਾ ਹੈ ਜਿੱਥੇ ਪ੍ਰਧਾਨ ਦੇਵਤੇ ਦੀ ਮੁੱਖ
ਮੂਰਤ ਰਹਿੰਦੀ ਹੈ, ਜਿਸ ਨੂੰ ਸਿਰਫ਼ ਥੰਤਰੀ (ਮੁੱਖ ਪੁਜਾਰੀ), ​​ਅਤੇ
ਮੇਲਸ਼ਾਂਤੀ (ਦੂਜਾ ਪੁਜਾਰੀ) ਤੱਕ ਪਹੁੰਚਾਇਆ ਜਾ ਸਕਦਾ ਹੈ।


